
ዓርብ 82ኛ ዓመት ቁጥር 125 ጥር 5  ቀን  2015   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር ገጽ 

3

ገጽ  4

ፈረንሳይና ጀርመን ... ወደ ገጽ 4 ዞሯል

ፈረንሳይና ጀርመን 
ለመልሶ ግንባታው ሥራ ድጋፍ እንደሚያደርጉ አስታወቁ

- የሁለቱ ሀገራት የውጭ ጉዳይ ሚኒስትሮች አዲስ አበባ ገብተዋል 

በጋዜጣው ሪፖርተር

አዲስ አበባ፡- ጀርመንና ፈረንሳይ የሰላም ስምምነቱን 
ተከትሎ በኢትዮጵያ እየተካሄደ ለሚገኘው የመልሶ 
ግንባታ ሥራ ድጋፍ እንደሚያደርጉ አስታወቁ፡፡ የጀርመን 
የውጭ ጉዳይ ሚኒስትር አናሌና ባየርቦክ እና የፈረንሳይ 
የውጭ ጉዳይ ሚኒስትር ካትሪ ኮሎናን ለይፋዊ የሥራ 

ጉብኝት ትናንትና አዲስ አበባ ገብተዋል። 
የኢፌዴሪ ፕሬዚዳንት ሣሕለወርቅ ዘውዴና 

የኢፌዲሪ ጠቅላይ ሚኒስትር ዐቢይ አሕመድም 
ከሚኒስትሮቹ ጋር ተወያይተዋል፡፡

በዚህም የሁለቱ ሀገራት የውጭ ጉዳይ ሚኒስትሮች 
ከፕሬዚዳንት ሣሕለ ወርቅ ዘውዴ ጋር በነበራቸው 
ውይይት የሀገራቱን ረጅም ዘመን የዘለቀ ሁለንተናዊ 

ግንኙነት ይበልጥ ማጠናከር በሚቻልባቸው ጉዳዮች 
ዙሪያ መክረዋል።

በመንግሥትና በሕወሓት መካከል የተደረሰውን 
የሰላም ስምምነት ተከትሎ በሚደረገው መልሶ ግንባታ 
ተግባራት ሁለቱ ሀገራት ድጋፍ እንደሚያደርጉ 
ሚኒስትሮቹ አረጋግጠዋል።

ውብሸት ሰንደቁ 

አዲስ አበባ፡- ከተቋማት በተገኙ መረጃዎችና በተሠሩ 
ጥናቶች ላይ በመመሥረት የትኩረት መስኮችን ለይቶ 
ሙስና የሠሩ ወንጀለኞችን ተጠያቂ እያደረገ እንደሚገኝ 
የብሔራዊ ፀረ ሙስና አስተባባሪ ኮሚቴ አስታወቀ፡፡ 

የብሔራዊ ፀረ ሙስና አስተባባሪ ኮሚቴ አባል 
ዶክተር ጌዲዮን ጢሞቲዎስ ጠቅላይ ሚኒስትር ዐቢይ 
አሕመድ በተገኙበት የኮሚቴውን ሪፖርት ሲያቀርቡ 
እንደገለፁት፤ የብሔራዊ ፀረ ሙስና አስተባባሪ ኮሚቴ 
በዋነኛነት ከተቋማት በተገኙ መረጃዎችና በተሠሩ ጥናቶች 
ላይ በመመሥረት የትኩረት መስኮችን ለይቶ ሙስና የሠሩ 
ወንጀለኞችን ተጠያቂ እያደረገ ይገኛል፡፡ 

ኮሚቴው እንዲቋቋም መንስዔው ሙስና የብሔራዊ 
ደህንነት ስጋት መሆኑን ተከትሎ እንደሆነ የጠቀሱት 
ዶክተር ጌዲዮን፤ ይህን ስጋት ለመቀልበስ እና የተቋማትን 
ትብብርና ቅንጅት ለማጠናከር እንዲሁም በጉዳዩ ላይ 
ልዩ ርብርብና ትኩረት ለመስጠት ይህ ብሔራዊ ኮሚቴ 
መቋቋሙን አስታውሰው፤ በዚህ መሠረት የጋራ ዕቅድ 

ብሔራዊ የፀረ ሙስና አስተባባሪ ኮሚቴው፡- 
- 800 የሚጠጉ ጥቆማዎችን ተቀብሏል
- 1 ነጥብ 8 ቢሊዮን ብር ጉዳት መድረሱን አረጋግጧል
- 11 የፀጥታ አካላት ላይ ክስ መሥርቷል

በሐሰተኛ መታወቂያ የብሔራዊ 
መረጃና ደህንነት  አገልግሎት 

አባል ነን በማለት ሲያጭበረብሩ 
የነበሩ ግለሰቦች ተያዙ

በጋዜጣው ሪፖርተር

አዲስ አበባ፡- ሐሰተኛ መታወቂያ በማዘጋጀት 
የብሔራዊ መረጃና ደኅንነት አገልግሎትና የሌሎች 
መንግሥታዊ ተቋማት አባል ነን በማለት ኅብረተሰቡን 
እያጭበረበሩ በሚገኙ ግለሰቦች ላይ ጥብቅ ክትትል 
በማድረግ እርምጃ መውሰዱን የብሔራዊ መረጃና 
ደኅንነት አገልግሎት አስታወቀ፡፡

ኢትዮ ቴሌኮም ባለፉት 
ስድስት ወራት፡- 

- ከ8 ነጥብ 1 ቢሊዮን ብር በላይ የተጣራ 
ትርፍ አግኝቷል

- 9 ነጥብ 2 ሚሊዮን አዳዲስ ደንበኞች 
አፍርቷል

- ለማኅበራዊ ኃላፊነት 294 ሚሊዮን ብር 
አስተዋፅዖ አድርጓል

በሐሰተኛ መታወቂያ  ... ወደ ገጽ 12 ዞሯል ብሔራዊ የፀረ ሙስና  ... ወደ ገጽ 12 ዞሯል

አናሌና ቤርቦክ፣ ጠቅላይ ሚኒስትር ዐቢይ አሕመድ እና  ካትሪን ኮሎናፕሬዚዳንት ሣሕለወርቅ ዘውዴ

ዶክተር ጌዲዮን ጢሞቲዎስ

ማኅበራዊና ኢኮኖሚያዊ
 ትስስሮችን ለማጠናከር ለባሕል እሴቶቻችን 

ተገቢውን ትኩረት መስጠት ይገባል

ዜና

ዳግማዊት ግርማ 

አዳማ፡- ከተሞች የችግር ምንጭ ሳይሆን የመፍትሔ 
አካል እንዲሆኑ መሥራት ያስፈልጋል ሲሉ የአዳማ ከተማ 
አስተዳደር ከንቲባ አቶ ሀይሉ ጀልዴ ገለፁ። የስማርት 
አዳማ ፕሮጀክት አካል የሆነው የስልክ ጥሪ ማዕከልና 
የባዮሜትሪክ አቴንዳንስ እውቅና ፕሮግራም ትላንት 
በአዳማ ከተማ ተካሂዷል።

በመርሐግብሩ ላይ የእንኳን ደህና መጣችሁ 
ንግግር ያደረጉት የከተማዋ ከንቲባ አቶ ሀይሉ ጀልዴ 
እንደተናገሩት፤ ከተሞችን በሀገር ኢኮኖሚ ላይ አወንታዊ 
አስተዋፅዖ እንዲያበረክቱ መሥራት የሚገባ ሲሆን፤ 
ከተሞችንም የመፍትሔ አካል እንጂ የችግር ምንጭ 
ሊሆኑ አይገባም።

እንደ ከንቲባው ንግግር፤ ከተሞች ለኑሮ ምቹና 
ለነዋሪዎቻቸው ተመራጭ ሊሆኑ ይገባል፡፡ ከተሞች 
የኢንዱስትሪ ማዕከል እንዲሆኑ ተደርገው መመራት 
ይኖርባቸዋል፡፡ 

ከተሞች ለነዋሪዎቻቸው ምቹ እና የኢንዱስትሪ 
ማዕከል እንዲሆኑ ለማስቻል ጠንካራና ቆራጥ አመራር 
ሊኖር ይገባል ያሉት ኃላፊው፤ በዚህ የሥራ እንቅስቃሴ 
መሠረትም በአዳማ ከተማ ላይ ለውጦች መመዝገብ 
እንደቻሉ ጠቁመዋል።

ከንቲባው በንግግራቸው እንዳመላከቱት፤ አዳማ 
ከተማም የጥሩ ከተማነት መርሆዎችን ተግባር ላይ 
በማዋል ከችግር ምንጭነት ይልቅ ለሀገር ኢኮኖሚ በጎ 
ተጽዕኖ መፍጠር የምትችል ለመሆን ጉዞዋን ጀምራለች 
ብለዋል፡፡ 

ከተማዋ “የስማርት ሲቲ” እንቅስቃሴዎች ከጀመረች 
የከራረመች ሲሆን በቀበሌዎችና ሰዎች በብዛት 
በሚገኙባቸው የአገልግሎት መስጫ ተቋማት ላይ 
ዘርፈ ብዙ ለውጦች መታየት ችሏል ሲሉም አቶ ኃይሉ 
ተናግረዋል። 

የስማርት አዳማ ፕሮጀክት አካል የሆነው የስልክ ጥሪ 
ማዕከልና የባዮሜትሪክ አቴንዳንስ እውቅና ፕሮግራም 
በአዳማ ከተማ ትላንት ተካሂዷል።

የፕሮጀክቱ አካል የሆነው የስልክ ጥሪ ማዕከሉ ዘርፈ 
ብዙ አገልግሎቶችን ይሰጣል ያሉት አቶ ኃይሉ፤  የጥሪ 
ማዕከሉ ቁጥር 9141 ሲሆን የፀጥታ ችግር ሲከሰት፣ ለሰው 
ሠራሽና ተፈጥሯዊ አደጋዎች ለማመልከት እንዲሁም 
መንግሥታዊና የግል አገልግሎት አሰጣጥ መጓደልን 
ለማመልከት መጠቀም ይቻላልም ነው ያሉት።

የሐራምቤ ዩኒቨርሲቲ ባለቤት አቶ ፈይሳ አራርሳ 
በበኩላቸው በተለያዩ የውጭ ሀገራት ከተሞችን “ስማርት 
ሲቲ” ልምዶችን የመካፈል ዕድል እንዳገኙ በመግለጽ 
በአዳማ ከተማም ስማርት ሲቲ ፕሮጀክት እንዲጀመር 
መሻት እንደነበራቸው በማውሳት በፕሮጀክቱ 
ተፈፃሚነትም ከመንግሥት ጎን  እንደሚቆሙም 
ገልጸዋል።

ሌሎች ባለሀብቶችም ከተማዋ ላይ የሚሰጡ ዘርፈ 
ብዙ አገልግሎቶችን ለማዘመን ሲባል የተጀመረው 
እንዲሁም አንድ ዓመት ከስድስት ወራት ያስቆጠረው 
የስማርት አዳማ ፕሮጀክትን የመደገፍ ሥራን እንዲከውኑ 
አቶ ፈይሳ አሳስበዋል።

ከተሞች የችግር ምንጭ 
ሳይሆን የመፍትሔ አካል 

እንዲሆኑ መሥራት 
ያስፈልጋል

አቶ ሀይሉ ጀልዴ

በጋዜጣው ሪፖርተር

አዲስ አበባ፡-ባለፉት ሦስት ወራት የሀገራት 
መሪዎችንና የዓለም አቀፍ ተቋማት ኃላፊዎችን ጨምሮ 
አንድ ሚሊዮን የሚጠጉ ሰዎች ብሔራዊ የሳይንስ 
ሙዚየምን መጎብኘታቸውን የኢትዮጵያ አርቲፊሻል 
ኢንተለጀንስ ኢንስቲትዩት አስታወቀ።

የአርቲፊሻል ኢንተለጀንስ ኢንስቲትዩት የኮሙኒኬሽን 
ዳይሬክተር ተስፋዬ ዘውዴ  እንደገለጹት፤በሳይንስ 
ሙዚየሙ እስካሁን ድረስ በቀጠለው ኤግዚቢሽን በዓለም 
አቀፍ ደረጃ ተወዳዳሪ መሆን የሚያስችሉ የቴክኖሎጂ 
ግኝቶች እየቀረቡ ነው። ባለፉት ሦስት ወራት የሀገራት 
መሪዎችንና የዓለም አቀፍ ተቋማት ኃላፊዎችን ጨምሮ 
አንድ ሚሊዮን የሚጠጉ ሰዎች ብሔራዊ የሳይንስ 
ሙዚየምን ጎብኝተውታል፡፡

የሳይንስ ሙዚየሙ ከተከፈተበት ጊዜ ጀምሮ 
እስካሁን ድረስ የሀገራት መሪዎችን ጨምሮ የዓለም 
አቀፍ ተቋማት ኃላፊዎች፣ የዘርፉ ተመራማሪዎች፣ ከ18 
ሀገራት የተውጣጡ ጋዜጠኞች፣ ተማሪዎችና ሌሎችም 
የኅብረተሰብ ክፍሎች የሳይንስ ሙዚየሙን ጎብኝተዋል 
ብለዋል፡፡

በዚህም የሳይንስ ሙዚየም ከተመረቀበት መስከረም 
24 ቀን 2015 ጀምሮ እስካሁን ድረስ 948 ሺ 919 ሰዎች 
ጎብኝተውታል ብለዋል። አቶ ተስፋዬ አክለውም የሳይንስ 
ሙዚየሙ እንደ ሀገር ከሚሰጠው ብሔራዊ ጥቅም ባለፈ 
በአህጉሪቱ ለሚገኙ ተመራማሪዎች የሳይንሳዊ ምርምር 
ውጤቶቻቸውን ለማቅረብ ዕድል የሚፈጥር ይሆናል 
ብለዋል።

ለተማሪዎችና ለታዳጊዎች በዘርፉ እንዲሰማሩ መነሳሻ 
ይሆናል ያሉት አቶ ተስፋዬ በሙዚየሙ ሥራዎቻቸውን 
ያቀረቡ ጀማሪ አልሚዎች ከተቋማትና ግለሰቦች ጋር የሥራ 
ትስስር ለመፍጠር እንደሚያስችላቸውም ተናግረዋል።

አሁን ድረስ በቀጠለው ጉብኝት ማንኛውም ሰው 
ከጠዋቱ 3 ሰዓት እስከ ምሽቱ 11 ሰዓት ድረስ መጥቶ 
የሳይንስ ሙዚየሙን መጎብኘት ይችላልም ሲሉ ገልጸዋል።

በሙዚየሙ በጤና፣ በሮቦቲክ፣ በትምህርት፣ 

ብሔራዊ የሳይንስ ሙዚየም አንድ ሚሊዮን የሚጠጉ 
ጎብኚዎችን አስተናግዷል

በፋይናንስ፣ በግብርና ፣ በትራንስፖርት፣ በደኅንነትና 
በሌሎች ዘርፎች መቅረባቸውን ገልጸው፤ ግኝቶቹ 
ለሀገራችን ብቻ ሳይሆን ለአህጉሪቱ ችግርን በራስ አቅም 
መፍታት እንደሚቻል ማሳያ መሆናቸውንም ተናግረዋል።

የኢትዮጵያ አርቴፊሻል ኢንተለጀንስም 20 የሚደርሱ 
ግኝቶችን በሙዚየሙ ለእይታ ማቅረቡን ያነሱት ኃላፊው፤ 
በኢንስቲትዩቱ ሁሉን አቀፍ ድጋፍ የሚደረግላቸው 38 
ጀማሪ የግል አልሚዎች፣ ኢትዮ ቴሌኮምና የመረጃ መረብ 
ደህንነት አስተዳደር ግኝቶቻቸውን ካቀረቡት መካከል 
እንደሚገኙበት ማስታውቃቸውን ኢዜአ ዘግቧል።

የኢትዮጵያን የወደፊት ጉዞ መዳረሻ ያመለክታል 
የተባለለት ብሔራዊ የሳይንስ ሙዚየም ባሳለፍነው 
መስከረም በአዲስ አበባ ከተማ በጠቅላይ ሚኒስትር 

ዐቢይ አሕመድ ተመርቆ መከፈቱ ይታወሳል።ጠቅላይ 

ሚኒስትሩ በምርቃቱ ላይ የሳይንስ ሙዚየሙ ሕጻናትና 

ወጣቶች የፈጠራ ሀሳቦችን እንዲለማመዱና እንዲያሳድጉ 

የሚያስችሉ ማዕከላት እንዳሉት ጠቅሰው ይህም የተሻለች 

ኢትዮጵያን እውን ለማድረግ ለሚደረገው ጥረት መሰረት 

የሚጥል መሆኑን ተናግረዋል።

ሳይንስና ጥበብን በጋራ አጣምሮ በያዘ የኪነ-ሕንጻ 

ንድፍ የተገነባ መሆኑ የተገለጸው የኢትዮጵያ ብሔራዊ 

የሳይንስ ሙዚየም በ6 ነጥብ 78 ሄክታር መሬት ላይ ያረፈ 

ሲሆን ሙዚየሙ ለኢትዮጵያ ብሎም ለአፍሪካ የሳይንስ 

እድገት ከፍተኛ አበርክቶ እንደሚኖረው ተነግሯል።

ቃልኪዳን አሳዬ

አዲስ አበባ፦ ፀረ ሙስና ኮሚቴው ከተቋቋመበት 
ጊዜ ጀምሮ 27 የሙስና ጥቆማዎችን መቀበሉን የደቡብ 
ምዕራብ ኢትዮጵያ ሕዝቦች ክልል አስታወቀ።

የደቡብ ምዕራብ ኢትዮጵያ ሕዝቦች ክልል የፀረ-
ሙስና ኮሚቴ ሰብሳቢና የክልሉ ዋና ኦዲተር ቢሮ 
ኃላፊ አቶ አሥራት አበበ ለኢትዮጵያ ፕሬስ ድርጅት 
እንደተናገሩት፤በክልሉ በቅርቡ የተቋቋመው የፀረ 
ሙስና ኮሚቴ አምስት አባላት ያሉት ሲሆን ለሥራ 
የሚያስፈልገውን ቢሮ በማደራጀት የጥቆማ መቀበያ 
አድራሻዎችን ይፋ አድርጓል፡፡ ለጸረ ሙስና ትግሉም 
አስፈላጊ  ዝግጅቶችን አጠናቆ ወደ ሥራ ገብቷል። 
እስካሁን ድረስም 27 የሙስና ጥቆማዎችን ተቀብሏል፡፡

ኮሚቴው በክልሉ ከሚገኙ ተቋማት ማለትም 
ከክልሉ ዋና ኦዲተር፣ ሰላምና ፀጥታ፣ የፀረ ሙስና 
ኮሚሽን፣ ከአቃቤ ሕግ እና ፖሊስ ኮሚሽን ቢሮዎች 
ሁለት ንዑሳን ኮሚቴዎች ተዋቅረው ወደ ሥራ ለመግባት 
በዝግጅት ላይ መሆናቸውን  ገልጸዋል። 

አንደኛው የቴክኒክ ንዑስ ኮሚቴ ጥቆማ የሚቀበል 
ሲሆን ሁለተኛው የቀረቡትን ጥቆማዎች በመተንተን 
እስከታች በመውረድ ጥቆማዎችን የሚያጣራ መሆኑን 
ተናግረዋል።

ጠቋሚዎች በሚጠቁሙበት ወቅት መረጃ 
በማደራጀት የኔነት ስሜትን በመላበስ ከጥላቻ መንፈስ 
በራቀ መልኩና ትክክለኛ መረጃ ላይ ተመሥርቶ 
በመጠቆም በሙስና የሚባክነውን የሕዝብ ሀብት 
ወደ ልማት እንዲዞር ማድረግ  እንደሚያስፈልግ 
አመልክተዋል።

በክልሉ 
የፀረ-ሙስና ኮሚቴ ከተቋቋመበት ጊዜ ጀምሮ 27 የሙስና 

ጥቆማዎችን ተቀብሏል

ፀረ-ሙስና ኮሚቴው ሥራውን በሚያከናውንበት 
ወቅት ሊከተለው የሚገባውን ሕገ ደንብ በማዘጋጀት፣ 
በቀጣይ የሚያከናውናቸውን ሥራዎች በማቀድ፤ በክልሉ 

 አቶ አሥራት አበበ

ሙስና በስፋት የሚታይባቸውን ዘርፎች በመለየትና 
የፀረ-ሙስና ትግሉ ሕዝባዊ ንቅናቄ ኖሮት በየደረጃው 
ያለው ማኅበረሰብ መሳተፍ እንዲችል ትኩረት ሰጥቶ 
እየሠራ እንደሆነ ተናግረዋል።

እንደ አቶ አሥራት ገለፃ፤ ኮሚቴው አሁን ባለበት 
ደረጃ የኅብረተሰብ ጥቆማ መስጫ አድራሻ ይፋ አድርጎ 
የኅብረተሰቡን ጥቆማ እየተቀበለ ነው፡፡ እስካሁን ድረስ 
27 የሙስና ጥቆማዎችን ተቀብሏል፡፡ ጥቆማዎቹን 
የተዋቀረው ኮሚቴ በመተንተን የትኛው ጉዳይ ነው 
በፍርድ ቤት መታየት ያለበት የሚሉትን ጉዳዮች 
በመለየት ለኅብረተሰቡ ጥያቄ  አፋጣኝ ምላሽ ለመስጠት 
እየተሠራ ይገኛል፡፡ 

የኮሚቴው ሥራ ውጤታማ እንዲሆን ለተቋማት 
አመራሮች፣ ለቴክኒካል ኮሚቴ፣ ለሲቪል ማኅበራትና 
በየደረጃው ለሚገኘው የኅብረተሰብ ክፍሎች የግንዛቤ 
መፍጠሪያ መድረኮች እንደተዘጋጁም አቶ አሥራት 
ተናግረዋል።

 በፀረ ሙስና ትግሉም የሚመለከተው አካል ሁሉ 
የሙስናን ጎጂነት በመረዳት ጥቆማ በመስጠትና አጣሪ 
ኮሚቴው ወደ ሥራ በሚሠማራበት ወቅት  አቅጣጫ 
በመጠቆም አስፈላጊውን ድጋፍ እንዲያደርግ ጥሪ 
አቅርበዋል።

በሀገር አቀፍ ደረጃ የተጀመረውን የፀረ ሙስና 
ትግል ተከትሎ የደቡብ ምዕራብ ኢትዮጵያ ሕዝቦች 
ክልል ምክትል ርዕሰ መስተዳድር ዶክተር ኢንጅነር 
ነጋሽ ዋጌሾ በክልሉ ሌብነትን እና ብልሹ አሠራርን 
ለመታገል አምስት አባላት ያሉት የፀረ ሙስና ኮሚቴ 
ማቋቋማቸው የሚታወስ ነው፡፡

ዜና

ገመቹ ከድር 

አዲስ አበባ፡- የኅብረተሰቡን ማኅበራዊና ኢኮኖሚያዊ 
ትስስሮች ይበልጥ ለማጠናከር ለባሕላዊ እሴቶቻንን 
መጠበቅ፣ መንከባከብ እና ማስተዋወቅ እንደሚገባ 
የባሕልና ስፖርት ሚኒስቴር አስታወቀ። 

በሚኒስትር መሥሪያ ቤቱ የባሕል እሴቶች እና ሀገር 
በቀል ዕውቀቶች ልማት መሪ ሥራ አስፈጻሚ ወይዘሮ 
እስከዳር ግሩም ለኢትዮጵያ ፕሬስ ድርጅት እንደገለጹት፤ 
የባሕል ልማት የኅብረተሰቡን ማኅበራዊና ኢኮኖሚያዊ 
ትስስር ያጠናክራል።  

የኅብረተሰቡ ባህሎች እንዳይጠፉና እንዳይበረዙ 
ለማድረግ የተለያዩ የንቅናቄ መድረኮችን፣ ጥናቶችና፣ 
ዶክመንተሪዎች መዘጋጀታቸውን የጠቆሙት 
ወይዘሮ እስከዳር፤  የሕግ ማዕቀፎችም እንደተዘጋጁ 
ጠቁመዋል። 

 የኅብረተሰቡን ግንዛቤ ማጠናከር፣ስልጠና መስጠት፣ 
የዘርፉን ባለሙያ ማፍራት፣ ባሕሉ ተጠብቆ ትውልድ 
ተሻጋሪ እንዲሆን ለማድረግ ሀገራዊ ጥናቶች በመካሄድ 

ላይ እንደሆኑም ጠቁመዋል። 
ጥናቱ ሲጠናቀቅ ሀገራዊ ባሕል በማድረግ ለውሳኔ 

ሰጪ አካላት፣ለፖሊሲ እና ስትራቴጅ ጥናት ግብዓት 
እንዲሆን የማድረግ ሥራ ይሠራል ብለዋል። 

ባሕል ልማት ለአካባቢ ጥበቃ እና ባሕላዊ እሴቶች 
ወደ ቱሪዝም ለመቀየር መሠረት ነው ያሉት ወይዘሮ 
እስከዳር  ኅብረተሰቡ ባሕላዊ እሴቶቹ ትውልድ ተሻጋሪ 
እንዲሆኑ ጎጂ ባሕሎችን ወደ ጎን በመተው ጠቃሚ ባሕላዊ 
እሴቶቹን መጠበቅ እና ማስተዋወቅ አለበት ብለዋል። 

አሉታዊ መጤ ባሕሎች እና ጎጂ ልማዳዊ ድርጊቶችን 
ለመከላከል ከሀረማያ ዩኒቨርሲቲ፣ ሴቶች እና ማኅበራዊ 
ጉዳይ ሚኒስቴር እና ከሐረሪ ክልል ባሕልና ቱሪዝም ቢሮ 
ጋር በመቀናጀት የንቅናቄ መድረክ እየተካሄደ መሆኑንም 
ወይዘሮ እስከዳር ጠቁመዋል። 

ከዚህም ባሻገር የዘርፉን ባለሙያ ለማፍራት በተለያዩ 
ዩኒቨርሲቲዎች የባሕል ዲፓርትመንት እንዲከፈቱ 
የማድረግ እና ሌሎችም ተመሳሳይ ሥራዎች እየተሠሩ ነው 
ብለዋል ።  

በሚኒስቴር መሥሪያ ቤቱ የስፖርት ልማት ሥራ 

አስፈጻሚ አቶ ተስፋዬ በቀለ በበኩላቸው ኅብረተሰቡ 
ጤንነቱን ለመጠበቅ ባለበት ሁሉ አካላዊ እንቅስቃሴ 
ማድረግ ላይ ትኩረት በማድረግ እንዲሠራ አሳስበዋል።  
“አንድ ሰዓት አካላዊ እንቅስቃሴ ለሚሊዮኖች ’’ በሚል 
መሪ  ቃል ማኅበረሰብ አቀፍ ስፖርት ዛሬ እንደሚካሄድም 
ገልጸዋል።  

በበጀት ዓመቱ 24 ሚሊዮን 165 ሺህ  575 ዜጎች 
በማኅበረሰብ አቀፍ ስፖርት እንዲሳተፉ ለማድረግ ታቅዶ 
ተግባራዊ ለማድረግ እየተሠራበት መሆኑን የጠቆሙት 
አቶ ተስፋዬ፤ በዚህም አኳያ በሳምንት ሦስት ቀናት እስከ 
አምስት ቀናት ፣ በቀን ከሰላሳ ደቂቃ እስከ አንድ ሰዓት 
አካላዊ እንቅስቀሴ እንዲያደርጉ ጥረት እየተደረገ ነው 
ብለዋል።  እስከ አሁን ድረስ በተሠራው ሥራ 15 ሚሊዮን 
ዜጎች እንዲሳተፉ ማድረግ ተችሏል ብለዋል።   

በተመሳሳይ ሁኔታ ባሕላዊ ስፖርት ውድድር 
ተግባራዊ እየተደረገ ነው ያሉት አቶ ተስፋዬ ማኅበረሰቡን 
በአስራ አንድ ባሕላዊ ስፖርት ዓይነቶች ለማሳተፍ 
እየተሠራ ነው ብለዋል።  በዚህም 5 ሚሊዮን 754 ሺህ 
370 ዜጎች በባሕላዊ ስፖርት ውድድር ይሳተፋሉ ተብሎ 

ማኅበራዊና ኢኮኖሚያዊ ትስስሮችን ለማጠናከር ለባሕል 
እሴቶቻችን ተገቢውን ትኩረት መስጠት ይገባል

የባሕል እሴቶች  እና ሀገር በቀል ዕውቀቶች ልማት መሪ ሥራ 

አስፈጻሚ ወይዘሮ እስከዳር  ግሩም

አማን ረሺድ

አዲስ አበባ፦ ውል የተገባለትን የመድኃኒትና 
የሕክምና መገልገያዎችን ለማቅረብ የሚረዳው 
የኢትዮጵያ መድኃኒት የአቅርቦት ሥርዓት ትግበራ በ28 
የመንግሥት ሆስፒታሎች ተጀመረ።

የኢትዮጵያ መድኃኒት የአቅርቦት ሥርዓት 
ትግበራ ፕሮግራሙን የጤና ሚኒስትር ዶክተር ሊያ 
ታደሰና የኢትዮጵያ መድኃኒት አቅራቢ አገልግሎት 
ዋና ዳይሬክተር ዶክተር አብዱልቃድር ገልገሎ በጋራ 
አስጀምረዋል። 

በወቅቱ ዶክተር ሊያ እንደገለጹት፤ ውል 
የተገባላቸው የሆስፒታል ግብዓቶች አቅርቦት ሥርዓት 
ትግበራ መጀመሩ እንደ ሀገር የጤና አገልግሎቶችን 
በተሻለ ደረጃ ለማከናወን ይረዳል።

የመንግሥት ሆስፒታሎቹ የሚፈልጉትን መድኃኒትና 
የሕክምና መሣሪያ ውል በገቡት መሠረት በወቅቱ 
ሲቀርብላቸው ያልተቋረጠ አገልግሎትን ለኅብረተሰቡ 
ማድረስ ይችላሉ። ይህም የጤና ሥርዓትን በማሻሻል 
እንደአገር ውጤታማ የሚያደርግ አሠራር ነው ሲሉ 
አስረድተዋል።  

የመድኃኒትና የሕክምና መሣሪያዎች አቅርቦት 
ለሁሉም የጤና ተቋማት ቁልፍ አጀንዳ መሆኑ 
ይታወቃል። እንደጤናው ሴክተር ባስቀመጥነው 
የስትራቴጂክ እቅድም ሆነ የትራንስፎርሜሽን እቅድ 
መሠረት በአጠቃላይ ለጤና ሥርዓቱ ሁሉን አቀፍ 
ተደራሽነት የአቅርቦት ሥርዓት ትግበራ ፕሮግራሙ 
መጀመር ፋይዳው የጎላ ነው ብለዋል። 

የጤና ተቋማትን የመድኃኒትና መሣሪያዎች ግብዓት 
በተመለከተ በርካታ ተግዳሮቶች አሉ፤ ችግሩን ለመፍታት 
የአቅርቦት ሥርዓት ትግበራው አንድ አማራጭ ቢሆንም 
አጠቃላይ ችግሮችን ከመፍታት አኳያ ግን የተለያዩ 

የመድኃኒት የአቅርቦት ሥርዓት ትግበራ 
በ28 ሆስፒታሎች ተጀመረ

አማራጮችን መተግበር ይጠይቃል ሲሉ ተናግረዋል። 
ዶክተር ሊያ እንዳስታወቁት፤ አጠቃላዩን የጤና 

ሽፋንን ለማሳደግ የመድኃኒት አቅርቦትና የሕክምና 
መሣሪያዎች አቅርቦት ላይ ከፍተኛ ትኩረት በመስጠት 
እየተሠራ ይገኛል። በጤና ዘርፍ ቁልፍ የምንላቸውን 
ተላላፊ የሆኑና ያልሆኑ በሽታዎችን ስርጭት ለመግታት 
የፕሮግራሙ መጀመር ቁልፍ አስተዋፅዖ ያደርጋል።

ዶክተር አብዱልቃድር በበኩላቸው እንደገለጹት፤ 
የፕሮግራሙ መጀመር ከዚህ በፊት ያለ እቅድ ሲመራ 
የነበረውን  የመድኃኒት አቅርቦት ችግር ከመፍታት ባለፈ 
በመድኃኒት አቅራቢና ተጠቃሚ ሆስፒታሎች መካከል 
የነበረውን ያለመናበብ፣ የመረጃ ግልፅነትና ተጠያቂነትን 
የሚያሰፍን ነው። 

የሀገራችን የመድኃኒት አቅርቦት ሥርዓት ለማሻሻል 
የአስር ዓመት እቅድ ነድፈን ወደ ሥራ ከገባን ሁለት 
ዓመት አስቆጥረናል፡፡ እቅዳችን በሁለት ዓመት ውስጥ 
ፕሮግራሙን ማስጀመር ቢሆንም በነበረው ሀገራዊ  
የፀጥታ ችግር የተነሳ የኢትዮጵያ መድኃኒት የአቅርቦት 
ሥርዓት ትግበራ ፕሮግራም ዘግይቶ ተጀምሯል ብለዋል።

ይሁንና ዘግይቶም ቢሆን የተጀመረው ፕሮግራም 
ለጤና ተቋማት በፍላጎት ላይ የተመሠረተና ወቅቱን 
የጠበቀ የግብዓት አቅርቦት ለማመቻቸት የሚረዳ 
በመሆኑ እንደሀገር ጥቅሙ ሰፊ ነው ሲሉ ተናግረዋል።    

የመድኃኒት አቅርቦት ሥራ የሁሉም ባለድርሻ 
አካላት ድጋፍ የሚፈልግ ጉዳይ በመሆኑ ለፕሮግራሙ 
መሳካት አስፈላጊው የትብብር ሥራ እንደሚያስፈልግ 
ዶክተር አብዱልቃድር ገልፀዋል፡፡

የኢትዮጵያ መድኃኒት የአቅርቦት ሥርዓት ትግበራን 
በ 33 የመንግሥት ሆስፒታሎች ለማስጀመር እቅድ 
ቢኖርም በጸጥታ ችግር ምክንያት ጉዳት የደረሰባቸው 
ሆስፒታሎች ባለመካተታቸው ፕሮግራሙ በ 28 
የመንግሥት ሆስፒታሎች መጀመሩ ታውቋል፡፡

ዳግማዊት አበበ

አዲስ አበባ፡- በአዋሽና ዋቢ ሸበሌ ወንዞች ተፋሰስ 
ውስጥ የሚገኙ 11 ዩኒቨርሲቲዎች በሀገራዊ ልማት 
የተሻለ ውጤት ለማስመዝገብ በቅንጅት እንደሚሠሩ 
አስታወቁ።   

በአዋሽና ዋቢ ሸበሌ ወንዝ ተፋሰስ ውስጥ የሚገኙ 
የ11 ዩኒቨርሲቲዎች ሁለተኛ ዓመታዊ የውይይት መድረክ 
ትናንትና አካሂደዋል። 

የውይይት መድረኩ አዘጋጅ የሆነው የሃሮማያ 
ዩኒቨርሲቲ ፕሬዚዳንት ዶክተር ጀማል ዩሱፍ 
እንደተናገሩት፤ ሁለቱ ተፋሰሶች አካባቢ የሚገኙ 
የከፍተኛ ትምህርት ተቋማት በፈጠሩት ጥምረት 
ለሀገራዊ ልማት ግቦች መሳካት የበኩላቸውን ሚና 
እየተወጡ ነው፡፡

የአዋሽና ዋቢ ሸበሌ ወንዝ ተፋሰሶች በኢትዮጵያ 
ኢኮኖሚያዊ ልማት ጉልህ አስተዋፅዖ የሚያደርጉና 
ሰፊ የተፈጥሮ ሀብት ያሉባቸው አካባቢዎች ናቸው። 
የአካባቢውን የተፈጥሮ ሃብት በአግባቡ ለመጠቀም 
የዩኒቨርሲቲዎቹ ሚና አስፈላጊ ነው ሲሉ ተናግረዋል። 

ዶክተር ጀማል እንዳስታወቁት፤ ከዚህ በፊት 
ዩኒቨርሲቲዎች በተናጠል የሚሠሯቸው ሥራዎች ነበሩ። 
ከቀደምት ሥራዎች መካከልም ግዙፉ የአዋሽ ተፋሰስ 
ልማት ፕሮጀክት ይጠቀሳል። በፕሮጀክቱ የሃረማያ 
ዩኒቨርሲቲ፣ አዳማ ሳይንስና ቴክኖሎጂ ዩኒቨርሲቲ 
እንዲሁም ሌሎች ዩኒቨርሲቲዎች ተሳትፎ አድርገዋል። 

በቀጣይም በተፋሰሱ የተከናወኑ ምርምሮችን 
በተቀናጀ መልኩ ወደ ሥራ ለማስገባት የከፍተኛ 
ትምህርት ተቋማት ትብብር ወሳኝ ነው ብለዋል።  

አክለውም ምክክሩ የመስኖና ቆላማ አካባቢዎች 
ሚኒስቴር፣የግብርና ሚኒስቴር፣ የውሃና ኢነርጂ 
ሚኒስቴርና የአካባቢ ጥበቃን ባለስልጣናትን ጨምሮ 
የተለያዩ ሚኒስቴር መሥሪያ ቤቶችን ሥራ የሚደግፍ 
በመሆኑ ከሚመለከታቸው አካላት ጋር በትብብር 
እንደሚሠራ ገልጸዋል። 

የመስኖና ቆላማ አካባቢዎች ሚኒስትር ዲኤታ 
ዶክተር ብርሃኑ መገርሳ በበኩላቸው እንደገለጹት፤ 
በሁለቱ ተፋሰሶች ውስጥ ለረጅም ጊዜ የቆዩ 
የማኅበረሰቡን የልማት ጥያቄዎች በተመለከተ መፍትሔ 
ለመስጠትና በተፋሰሶቹ ያለውን እምቅ ሀብት ለመጠቀም 
ተቀራርቦ መወያየቱ ተገቢ ነው።  

ኢትዮጵያ በተፈጥሮ ሃብት የበለፀገች ናት። አገሪቷ 
ካላት 110 ሚሊዮን ሄክታር በላይ መሬት ቢያንስ 50 
በመቶ  የሚሆነው የሚታረስ ነው። በተጨማሪም 200 
ቢሊዮን ኪዩቢክ ሜትር በላይ የውሃ ሃብት ያላት ሀገር 
ናት ሲሉ ዶክተር ብርሃኑ አስረድተዋል። 

11 ዩኒቨርሲቲዎች 
ለሀገራዊ ልማት ተቀናጅተው እንደሚሠሩ  

አስታወቁ

ከተፈጥሮ ሃብቷ ባለፈ በሕዝብ ብዛትም ከአፍሪካ 
ሁለተኛዋ አገር በመሆኗ ከፍተኛ ወጣትና አምራች 
ኃይል  አላት። ነገር ግን ኢትዮጵያ ውስጥ የተዛባ የዝናብ 
ስርጭትና ድርቅ ሁልጊዜም ለግብርና ምርት ዕድገት 
ቁልፍ ፈተናዎች ሆነዋል። በመሆኑም ከዩኒቨርሲቲዎች 
ጋር በመቀናጀት የሚካሄዱ ተመሳሳይ ውይይቶች 
ለሚያጋጥሙ ፈተናዎች ሙያዊ መፍትሔ ለመስጠት 
ያግዛል ብለዋል። 

በአዋሽና ዋቢ ሸበሌ ወንዝ ተፋሰሶች አካባቢ 
የሚገኙ የ11 ዩኒቨርሲቲዎች የውይይት መድረክ መካሄድ 
የተጀመረው ከ2013 ዓ.ም አንስቶ ሲሆን፤ ትናንትና 
በአዲስ አበባ የተካሄደውን ሁለተኛውን ዓመታዊ 
ውይይት መድረክ ሃረማያ ዩኒቨርሲቲ እንዳዘጋጀው 
ታውቋል።

ውይይቱ በአዋሽና ዋቢ ሸበሌ ተፋሰሶች አካባቢ 
በሚገኙ ዩኒቨርሲቲዎች እንዲሁም በግልና በመንግሥት 
ተቋማት መካከል ያለውን ትብብር በማጠናከር በሀገራዊ 
ልማቱ ውጤታማ ሥራ ለማከናወን እንደሚረዳ 
ተገልጿል።

ይጠበቃል ።   ገበታ፣ ፈረስ ጉግስ፣ ቀስት፣ ትግል፣ ገና 
ጫወታ፣ ዳርት ከውድድር ዓይነቶች ጥቀቶቹ እንደሆኑም 
ጠቁመዋል፡

ዶክተር አብዱልቃድር ገልገሎዶክተር ሊያ ታደሰ

ዶክተር ጀማል ዩሱፍ

ዶክተር ብርሃኑ መገርሳ



ገጽ 4 አዲስ ዘመን    ዓርብ ጥር 5 ቀን 2015 ዓ.ም

ዜና

የመልሶ ማቋቋም እና የመደገፍ ሥራዎች ሴቶችን 
ታሳቢ በማድረግ ላይ ያተኮሩ መሆን እንዳለባቸው 
በውይይታቸው ተነስቷል።

በተመሳሳይ ጠቅላይ ሚኒስትር ዐቢይ አሕመድ 
ከጀርመንና ከፈረንሳይ የውጭ ጉዳይ ሚኒስትሮች ጋር 

ፈረንሳይና ጀርመን ...

ሳሙኤል ወንደሰን 

አዲስ አበባ፦ ኢትዮ ቴሌኮም በ2015 ግማሽ ዓመት 
ከስምንት ነጥብ አንድ ቢሊዮን ብር በላይ የተጣራ ትርፍ 
እና 9 ነጥብ 2 ሚሊዮን ጭማሪ ደምበኛ ማፍራቱን 
አስታወቀ፡፡  ተቋሙ ለማኅበራዊ ኃላፊነት 294 ሚሊዮን 
ብር አስተዋፅዖ ማድረጉን እና በቴሌ ብር 82 ነጥብ 5 
ሚሊዮን ብር ገቢ ማግኘቱንም አስታውቋል፡፡ 

የኢትዮ ቴሌኮም ዋና ሥራ አስፈጻሚ ወይዘሪት 
ፍሬሕይወት ታምሩ የኩባንያውን የስድስት ወራት የሥራ 
አፈጻጸም በተመለከተ በትናንትናው ዕለት በሰጡት 
ማብራሪያ እንዳስታወቁት፤ ኩባንያው በ2015 ግማሽ 
ዓመት 33 ነጥብ 8 ቢሊዮን ብር መሰብሰቡን ገልጸው፤ 
በስድስት ወራት ውስጥ ስምንት ነጥብ አንድ ቢሊዮን ብር 
የተጣራ ትርፍ አግኝቷል። ይህ የ6 ወር አፈጻጸም ካለፈው 
በጀት ዓመት ጠቅላላ ትርፍ  ከነበረው ዘጠኝ ቢሊዮን ብር 
ጋር የሚቀራረብ ነው ብለዋል። 

እንደ ወይዘሪት ፍሬሕይወት ገለፃ፤ በበጀት ዓመቱ 
አጋማሽ 33 ነጥብ 8 ቢሊዮን ብር አጠቃላይ ገቢ 
በማግኘት የእቅዱን 96 በመቶ አሳክቷል፡ ይህ ገቢ 
ካለፈው በጀት ዓመት ተመሳሳይ ወቅት ጋር ሲነጻጸር የ19 
ነጥብ 9 በመቶ ብልጫ ያለው ሲሆን በብር የ5 ነጥብ 62 
ቢሊዮን ብር እድገት አሳይቷል። 

የተገኘው የገቢ ድርሻ በአገልግሎት አይነት ሲታይ 
የድምጽ አገልግሎት 47 ነጥብ 4 በመቶ ድርሻ ሲኖረው 
ዳታና ኢንተርኔት 28 በመቶ፣ ዓለም አቀፍ ገቢ 8 
ነጥብ 4 በመቶ፣ እሴት የሚጨምሩ አገልግሎቶች የ6 
ነጥብ 5 በመቶ፣ የመሠረተ ልማት ኪራይ 2 ነጥብ 2 
በመቶ እንዲሁም ሌሎች አገልግሎቶች 75 በመቶ ድርሻ 
አላቸው። የውጭ ምንዛሪ ከሚያስገኙ አገልግሎቶች 64 
ነጥብ 8 ሚሊዮን የአሜሪካን ዶላር የተገኘ ሲሆን ይህም 
የእቅዱን 90 በመቶ ያሳካ ነው ብለዋል። 

የኢትዮጵያን የዲጂታል ፋይናንስ አገልግሎት ፍላጎት 
ለማርካትና የፋይናንስ አካታችነትን ለማረጋገጥ ታስቦ 

የተጀመረው “የቴሌብር” አገልግሎት 27 ነጥብ 2 ሚሊዮን 
በላይ ደንበኞችን በማፍራትና በስድስት ወራት ውስጥ 
አጠቃላይ በኢኮኖሚው ላይ 166 ነጥብ 1 ቢሊዮን ብር 
የግብይት መጠን በማንቀሳቀስ የ82 ነጥብ 5 ሚሊዮን ብር 
ገቢ ማስገኘት ተችሏል። 

የተያዘው በጀት ዓመት የሊድ ግሮዝ ስትራቴጂ 
የመጀመሪያው ዓመት ሲሆን በመጀመሪያው ስድስት 
ወራት ውስጥ የተጠቃሚ ደንበኞች ብዛት 70 ሚሊዮን 
ደርሷል ያሉት ወይዘሪት ፍሬሕይወት፤ ከባለፈው በጀት 
ዓመት ተመሳሳይ ወቅት አንጻር የ15 ነጥብ 1 በመቶ 
እድገት ወይም 9 ነጥብ 2 ሚሊዮን ጭማሪ የደንበኛ ብዛት 
እንዲሁም ከእቅድ አንጻር 98 ነጥብ 6 በመቶ አሳክቷል 
ብለዋል።  

እንደ ዋና ሥራ አስፈፃሚዋ ገለፃ፤ ኩባንያውን 
ውጤታማና ምርታማ ለማድረግ የሚያስችል የወጪ 
መቆጠብ ስትራቴጂ በመቅረጽና ተግባራዊ በማድረግ 
ከ3 ነጥብ 5 ቢሊዮን ብር በላይ የወጭ ቅነሳ በማድረግ 

የዕቅዱን 134 በመቶ ማሳካት ችሏል።
ከዚህ ባለፈ ማኅበራዊ ኃላፊነቱን ለመወጣት የተለያዩ 

እንቅስቃሴዎችን የሚያደርግ ሲሆን በበጀት ዓመቱ 
አጋማሽ በዓይነት፣ በአገልግሎትና በገንዘብ በድምሩ 294 
ሚሊዮን ብር በላይ አስተዋፅዖ አድርጓል።

ኩባንያው በበጀት ዓመቱ አጋማሽ ያስመዘገበው 
አበረታች አፈጻጸም ለበለጠ ስኬት የሚያነሳሳ ሲሆን 
በተለይም በወቅቱ ከነበሩ ተግዳሮቶች እና የቴሌኮም 
አገልግሎትን ለመስጠትና ለማስፋፋት ካለው ፈታኝ 
እንዲሁም በውድድር ገበያ ውስጥ መሆኑ አፈጻጸሙን 
እጅግ አመርቂ ያደርገዋል ብለዋል። 

በቀጣይ ለበጀት ዓመቱ ያቀድናቸውን መጠነ ሰፊ 
ግቦች ለማሳካት አዳዲስ ቴክኖሎጂዎችን፣ የኔትዎርክ 
ማስፋፊያ ሥራዎችን በማቅረብ የደንበኞቻችን ፍላጎት 
ለማርካት እንተጋለን ያሉት ወይዘሪት ፍሬሕይወት፤ 
በግማሽ ዓመቱ አፈፃጸም ከፍተኛ አስተዋፅዖ ለነበራቸው 
ባለድርሻ አካላት ምስጋናቸውን አቅርበዋል። 

ኢትዮ ቴሌኮም ባለፉት ስድስት ወራት፡- 
- ከ8 ነጥብ 1 ቢሊዮን ብር በላይ የተጣራ ትርፍ አግኝቷል
- 9 ነጥብ 2 ሚሊዮን አዳዲስ ደንበኞች አፍርቷል
- ለማኅበራዊ ኃላፊነት 294 ሚሊዮን ብር አስተዋፅዖ አድርጓል

ከ1ኛው ገፅ የዞረ

ውጤታማ ውይይት ማድረጋቸውን ገልጸዋል።  
ጠቅላይ ሚኒስትሩ በማኅበራዊ ትስስር ገጻቸው 

ባሰፈሩት መረጃ “ዛሬ ከፈረንሳይ የውጭ ጉዳይ ሚኒስትር 
ካትሪን ኮሎንና እና ከጀርመን የፌደራል የውጭ ጉዳይ 
ሚኒስትር አናሌና ባየርቦክ ጋር ተወያይተናል” ብለዋል። 

“ጥልቅ እና ፍሬያማ ውይይታችን ኢትዮጵያ 
ከፈረንሳይ እና ከጀርመን ጋር ያላትን ጠንካራ እና የቆየ 
ግንኙነትን የሚያንፀባርቅ ነው” ሲሉም ገልጸዋል።

ጠቅላይ ሚኒስትሩ ኢትዮጵያ ባለፉት አራት 
ዓመታት እያከናወነች ያለችውን ዘርፈ ብዙ ማሻሻያ፣ 
ቁልፍ ውጤቶችንና ተያያዥ ችግሮችን ለሚኒስትሮቹ 
ማካፈላቸውንም ጠቅሰዋል፡፡

ኢትዮጵያ ከፈረንሳይ እና ከጀርመን ጋር ያላት 

ግንኙነት ለበርካታ አሥርት ዓመታት ቆይቷል። 
ጠቅላይ ሚኒስትር ዐቢይ አሕመድም ባለፉት አራት 

ዓመታት ከሁለቱም ሀገራት ለተደረገው ያልተቋረጠ 
ድጋፍ አመስግነዋል። 

ሁለቱ ሚኒስትሮችም ለውጡን ለማስቀጠል 
የሚያደርጉትን እገዛ አጠናክረው እንደሚቀጥሉ 
ማረጋገጣቸውን ከጠቅላይ ሚኒስትር ጽሕፈት ቤት 
የተገኘው መረጃ አመልክቷል።

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

ርዕሰ አንቀፅ

ዶክተር ጀኔኑስ

ሰዎችን መርዳት ህሊናችን ጥሩ ዕረፍት ከሚሰጡን 
ነገሮች አንዱ እንደሆነ በብዙዎቻችን ዘንድ ይነገራል።  
ነገር ግን መቼ እንስጥ፣ ለማን እንስጥ፣ እንዴትስ እንስጥ፣ 
ምን እንስጥ የሚሉ ነገሮች በተወሰነ ደረጃ ሊያሳስቡን 
ይችሉ ይሆናል።  በእርግጥ በዚህች ዓለም ላይ ሰጪ 
እጆች ይኑሩ እንጂ እጃቸውን ዘርግተው የሚቀበሉ 
አካላት አይጠፉም፤ ሊጠፉም አይችሉም።  ምክንያቱም 
ዓለም የሰጪና ተቀባዮች ድምር ውጤት ናት። 

መስጠት ከሥነ-ልቡናዊ እይታ አኳያ ዋጋው ከፍ 
ያለ ስለመሆኑም መረጃዎች ያስረዳሉ።  መስጠትን 
በተመለከተ በርካታ ፀሐፍት በብዕራቸው ከትበውታል፤ 
አንደበት ርቱዕዎች ተናግረውታል፤ አቅም ያላቸው 
ለጋሾች ደግሞ በተግባር አሳይተውታል።   መስጠት 
በባህሪው ደስ የሚል ነው።  የሚሰጡ እጆችም ዕድለኞች 
ናቸው።  ሰጪ እጆች በአብዛኛው ከላይ የሚሆኑ ናቸው።  
በመስጠትና በመቀበል አውድ ውስጥ ብዙ ሥነ ልቡናዊ፣ 
አዕምሯዊ፣ አካላዊና፣ ማህበራዊ እሳቤዎች አሉ። 

የሳይንስ ሊቃውንት ከተናገሩትና በማህበራዊ 
መገናኛ ብዙሃን ላይ ካገኘሁት መካከል፤  አንድ ሰው ጥሩ 
ነገር ከሠራ በኋላ ስሜቱ በከፍተኛ ሁኔታ እንደሚሻሻል፣ 
ለራሱ ያለው ግምት ከፍ እንደሚል እና ደስ የሚል ስሜት 
ከውስጥ እንደሚገባ ያስረዳሉ።  የሥነ ልቡና ባለሙያዎች 
እንደሚሉት ደግሞ የሚሰጡ እጆች አይረኩም፤ 
ይልቁንም በማድረጋቸው በእጅጉ ይደሰታሉ።  ሌላ 
ጊዜም ለመስጠት በእጅጉ የሚጓጉ ናቸው። 

ከማህበረሰባዊ እይታ አኳያም መስጠት ያስከብራል።  
የሚሰጥ ወይንም የሚለግስ ማህበረሰብ በጠቅላላ 
ዕይታው ያለውና የተከበረ ተደርጎ ይወሰዳል።  እንደ 
ሀገርም ሉዓላዊነት ከፍታ ተደርጎ ይወሰዳል።  ለአብነትም 
አሜሪካ በየዓመቱ በሚሊዮኖች የሚቆጠሩ የዓለማችን 
ሰዎችን ትመግባለች።  ይህም በመሆኑ የዓለም ሀገራት 
በአብዛኛው አሜሪካ የተትረፈረፈ ሀብት ባለቤት እና 
በመስጠት ልዕልናዋን በእጅጉ ከፍ ያለች ሀገር እንደሆነች 
አድርገው ይስሏታል።  ዜጎቿም በግብራቸው በሄዱበት 
ይከበራሉ።  ይህ በሁሉ የሆነው ሀገራቸው በምታደርገው 
ልግስና ነው።  ይህም ማለት እንደ ሀገርና ማህበረሰብ 
መስጠት ዋጋው በእጅጉ የላቀ ስለመሆኑ ማሳያ ነው። 

መስጠት መንፈሳዊ እሳቤውም ከፍ ያለ እና ከሁሉም 
እይታው ገዘፍ ያለ ነው።  በብዛት የሚሰጡ ሰዎች 
በሃይማኖታዊ እይታ ውስጥ ራሳቸው ያጠሩ እና ለጽድቅ 
የሚሰሩ፤ የሰማዩን መንግስት ወይንም ከሞት በኋላ 
ላለው ሕይወት ተድላ እና ደስታን አብዝቶ የሚመኙም 
ጭምር ናቸው።  በርግጥ ቅዱሳን መፅሕፍት የተቸገሩትን 
ማገዝ ትልቅ ርዝቅ እንዳለው ያስረዳሉ።   ይህ ምንም 
ስህተት የለውም።  ግን አሰጣጣችን ወይንም ደግሞ 
የተቸገሩ ሰዎችን ማገዝ በምን ዓይነት መልኩ መሆን 
አለበት የሚለውን መገንዘብ ተገቢ  ነው።   

በዚህ ረገድ ሰሞኑን ከአዲስ ዘመን ጋዜጣ ዝግጅት 
ክፍል ጋር ቆይታ ያደረጉት ቀሲስ ዶክተር መዝገቡ ካሣ፤ 
ዓመታዊ በዓላትን ተገን በማድረግ ስለ ስጦታ እና ያለንን 
ለሌሎች እናካፍል በሚሉ ሰዎችን ማዕከል አድርገው 
እንዲህ ብለው ነበር። 

‹‹ብዙዎች በዓልን  በቤታቸው ያከብራሉ፤ 
ከተቸገሩት ጋር የሚካፈሉት ግን ጥቂቶች ናቸው።  ነገር 
ግን የተቸገሩትን ማገዝ ያለብን በበዓላት ወቅት ብቻ 
አይደለም።  በዚህ ላይ አንድ የአረዳድ ስህተት ያለ 
ይመስኛል።  የተቸገረን ሰው ማልበስ ወይንም ማብላት 
እንደ ጽድቅ ሆኖ እየተቆጠረ ነው።  እውነት ነው ፅድቅ 
ይገኝበታል።  ግን እነርሱ ከእኛ ማንነት ውጭ ሆነው 
እነርሱን ረድተንና ጠቅመን እኛ የእግዚአብሔርን 
መንግስት እንወርሳለን የሚለው አደገኛ አተያይ ነው።  
እነርሱን መጠቀሚያ ማድረግ ነው።  ልብስና ትንሽ 
ሳንቲም ሰጥቶ እነርሱን እንደ መጠቀሚያ ማሰብ 
አይገባም›› ነበር ያሉት። 

ሰው የምንም ዕምነት ተከታይ ቢሆንም፤ ወይንም 
እምነት አልባም ቢሆን ክቡር ነው።  ስለዚህ የሰው 
ልጅ ሰዕብናን እንደ እቃ ወይንም መሳሪያ መጠቀም 
አይገባም።  እንደ ክርስትናም ያለው አስተምህሮ ይህ 
አይደለም።  የተቸገሩ ሰዎችን የምንረዳው የእኛን 
ማንነትን ዕውን ለማድረግ ነው።  እነዚያ ሰዎች የእኛ 
አካል ናቸው፤ የስዕብናችን አካል ናቸው።  ጎዳና የወደቁ 
አረጋውያን ሀገር ያቀኑ ናቸው።  ለእኛ ማንነት የእነርሱ 
ላብና ደም አለበት።  ስለዚህ እነርሱን በዚህ ሁኔታ 
ማሰብ አግባብ አይደለም።  እናትና አባት ደክመውና 
ጎዳና ላይ ወድቀው እኛ ጥሩ ማዕድ መጋራት የለብንም።  
በየትኛው አስተምህሮና የሞራል ልዕልናም ይህ አግባብም 

አይደለም።  የተቸገሩ ሰዎችን ማሰብ ሰብዓዊ ማንነትን 
ሙሉዕ ለማድረግ እንጂ በታይታ የተምነሸነሸ ሕይወትን 
ለማሳየት መሆን የለበትም።  

መስጠት በመንፈሳዊ ሆነ በዓለማዊ እይታ ዋጋው ከፍ 
ያለ ነው፤ ዳሩ ግን በመስጠትና በመቀበል መካከል ያለው 
አረዳድና አተያይ መስተካከል አለበት።  መስጠት በግራ 
እጅ ቀኝ እጅ እንደማከም ነው።  የሰውነት እና የማንነት 
አካል ናቸው።  ስለዚህ እገዛ የሚሹ ወገኖችን በዓል 
ሲመጣ ብቻ ሳይሆን ሁሌም ልናስባቸውና ልናግዛቸው 
ይገባል።  እንደ ሀገርም ማስቀደም ያለብን እነርሱን ነው።  
ከጎዳና ላይ ህፃናትና አረጋውያንን ማንሳትና መሰብሰብ  
አለብን።   ከንግግር በላይ ተግባራችን መቅደም አለበት።  
ሀገር ግንባታም የሚጀመረው ከዚህ ነው። 

በአጠቃላይ መስጠት ዘርፈ ብዙ ፋይዳ ያለው 
መሆኑ የሚካድ ባይሆንም የሚሰጥበት አውድ ግን ብዙ 
ትርጉም የሚሰጠው ነው።  ምንም እንኳ የሚሰጡ እጆች 
የተባረኩ ቢሆኑም፤ አሰጣጣቸውና ድጋፍ አደራረጋቸው 
ግን በብዙ የሚያነጋግር ነው።  ምክንያቱም መስጠት 
በሰዎች ታይታና እና ሆይሆይታ ለመድመቅ ከሆነ አግባብ 
አይደለም።  ማገዝና መደገፍም በዓላትን ብቻ አስታኮ 
ከሆነ ከመሰረታዊ ችግራችን መውጣት አይቻለንም። 

በመሆኑም መስጠት በመንፈሳዊ እይታ ሲሆን 
ፈጣሪ ብቻ የሚመለከተው እንጂ የካሜራ ጋጋታ 
የሚታጀብ መሆን የለበትም።  መስጠት በሥጋዊ ዓይን 
ከሆነም መሰረታዊ የሚባሉ ችግሮችን ለማቃለል እንጂ 
የግለሰቦችን ልዕልና ለማግነን በተቃደ አኳኋን ማድረግ 
ተገቢ አይደለም።  መስጠት በሥነ ልቦናዊ እይታ የተጎዱ 
ልቦችን ለመጠገንና ማህበራዊ ቀውሶችን በተወሰነ 
ደረጃም ቢሆን ለማረም በሚያስችል ትህትና በተላበሰ 
መንገድ ካልሆነ ፋይዳ ቢስ ይሆናል። 

ስለዚህ ሰዎችን መርዳት ከሰብዓዊነት የመነጨ 
እንጂ ለታይታና ግለሰባዊ ግንባታ መሆን የለበትም።  
የመስጠትና መቀበል ወይንም ሰዎችን የማገዝና የመታገዝ 
ተፈጥሯዊ እሳቤው ሰብዓዊነትን ማዕከል ያደረገ ነው።  
ዓመታዊ ክብረ በዓላትን ብቻ ተገን በማድረግ ሳይሆን 
የአዘቦት ሥራ መሆን እንዳለበት መረዳት ያስፈልጋል።  
በመሆኑም ሰዎችን መርዳት ሰብዓዊነትን ምሉዕ 
ለማድረግ እንጂ ለታይታ መሆን የለበትም። 

መርዳት ከሰብዓዊነት ሲመነጭ ዋጋው ከፍ ያለ ነው

ኢትዮጵያ ብልጽግናን እውን ለማድረግ በምታደርገው ትግል ውስጥ ሙስና አንዱ ተግዳሮት ነው።  
የኢፌዴሪ ጠቅላይ ሚኒስትር ዶክተር ዐቢይ አሕመድ እንደተናገሩት ሙስና የብሔራዊ አደጋ ስጋት 
እስከመሆን ደርሷል።  ሙሰኞችም እንዳይታለፍ የተሰመረውን ቀይ መስመር ቀይ ምንጣፍ አድርገው 
እየተመላለሱበት ስለመሆኑ አስረግጠው ተናግረው ነበር። 

በኢትዮጵያ በዚህ መልኩ የሚገለጸው ሙስና ታዲያ፣ የሕዝብ ሃብት እንዲበዘበዝ እና ላልተገባ ጥቅም 
እንዲውል በማድረግ የልማት ጉዞን ወደኋላ ይጎትታል።  በሌላ በኩል ሙስና ስር እየሰደደ በሄደ ቁጥር ዜጎች 
ከመንግሥት ሊያገኙ የሚገባውን አገልግሎት እንዳያገኙ በማድረግ የመልካም አስተዳደር ችግር በመሆን 
ሕዝቦችን ለከፋ ችግርና ምሬት ይዳርጋል።  ይህ ሲሆን ደግሞ ዜጎች በመንግሥት ላይ ያላቸውን መተማመን 
ይሸረሽራል፤ ሰላምና መረጋጋትን በማጥፋት የፖለቲካ ምሕዳሩን ይረብሻል። 

ይሄ ደግሞ ኢትዮጵያ ነገ አሳካዋለሁ ብላ ወደመዳረሻዋ በምትጓዝበት የብልጽግና ጉዞ ላይ ትልቅ 
እንቅፋት ሆኖ በመገኘቱ፤ ችግሩን ከወዲሁ ፈር ለማስያዝ የሚያስችል ሥራ እንደሚከናወን ጠቅላይ 
ሚኒስትሩ ቃላቸውን ሰጥተው ነበር።  በቃላቸው መሠረትም ሙስናን ለመከላከል የሚያስችል የፀረ-ሙስና 
ብሔራዊ አስተባባሪ ኮሚቴ አቋቁመው ወደሥራ እንዲገባ አድርገዋል።  ኮሚቴውም ኅብረተሰቡን ደጀንና 
አጋር አድርጎ ሙሰኞችን የመለየትና በቁጥጥር ስር የማዋል ተግባር የጀመረ ሲሆን፤ ከኅብረተሰቡ በደረሰው 
ጥቆማ መነሻነት እና በተለያየ አግባብ በደረሰባቸው መረጃና ማስረጃዎች ላይ ተመስርቶ ተጠርጣሪ 
ሙሰኞችን በቁጥጥር ስር በማዋል የምርመራ ፋይል ከፍቷል። 

ሰሞኑን ደግሞ ብሔራዊ የፀረ ሙስና አስተባባሪ ኮሚቴው እስካሁን የሠራቸው ሥራዎች ጠቅላይ 
ሚኒስትር ዐቢይ አሕመድ በተገኙበት የገመገመ ሲሆን፤ በግምገማውም እስካሁን ከኅብረተሰቡ 800 
የሚጠጉ ጥቆማዎች እንደደረሱት፣ 110 የሚሆኑ ጥቆማዎች ወደ ምርመራ መግባታቸውንና ክስ የቀረበባቸው 
መዝገቦች ብዛት 65 መድረሱን አስታውቋል። 

የዚህ ግምገማ ውጤት እንደሚያሳየው፣ ሙስና የሀገር አደጋ ከመሆኑ አኳያ ችግሩን ከመከላከል አንጻር 

ኅብረተሰቡ እያደረገ ያለው ተሳትፎም ሆነ ኮሚቴው እየወሰደው ያለው ርምጃ መልካም ጅምር መሆኑን 

ነው።  ይህ ማለት ግን ሥራው ከችግሩ ስጋትነት አንጻር በሚፈለገው ልክ ተጉዟል ማለት አይደለም።  

ሙስና እያደረሰ ካለው ጉዳት እና ከችግሩ ስፋት አንጻር ችግሩን ከመሠረቱ ለመፍታት ገና ብዙ መሥራት 

ይጠይቃል።  ለዚህ ደግሞ የኅብረተሰቡ ተሳትፎ ወሳኝ ነው።  በመሆኑም ኅብረተሰቡ ጥቆማዎችን በማስረጃ 

ላይ አስደግፎ ሊያቀርብ፤ ጥቆማውንም አጠናክሮ ሊቀጥል ይገባል። 

በሌላ በኩል፣ ኮሚቴው የሚደርሱት ጥቆማዎችን በሕግ አግባብ እንዲጣሩ በማድረግ መዝገቦችን 

የማደራጀት እና የምርመራ ፋይል የመክፈት፤ እንዲሁም በተደራጁ ፋይሎች ክስ ተመስርቶ ተገቢውን 

ውሳኔ እንዲያገኙ በሚያስችል መልኩ ተጠናክሮ መሥራት ይኖርበታል።  

በሌላ በኩል የሕዝብ ጥቆማ በደረሰ ቁጥር ቶሎ ተጣርቶ ወደ ርምጃ ካልተገባ፤ አንድም ጥቆማ ሰጪው 

ሕዝብ በሂደቱ ተስፋ በመቁረጥ ከተባባሪነት ራሱን ሊያቅብ የሚችልበት እድል ይኖራል።  በሌላ በኩል፣ 

ሙሰኞች በወቅቱ እንዲታረሙ እና እንዲጠየቁ ካልተደረገ ከተጠያቂነት ለማምለጥ ሲሉ እዚህም እዚያም 

የሚፈጥሯቸው ችግሮች ሀገርና ሕዝብን ዋጋ እያስከፈሉ መቀጠላቸው፤ ሌሎችም ወደ ሙስና እያማተሩ 

ያሉት የሚያስተምራቸውን ርምጃ ስለማያዩ በድፍረት ወደ ሙስናው መድረክ እንዲቀላቀሉ እና ችግሩ 

የበለጠ ሰፊ እና ውስብስብ እንዲሆን ማድረጉ አይቀሬ ነው።  

በመሆኑም የተጀመረው የሙስና ትግል የታለመለትን ግብ እንዲመታ፤ ሥራዎች በተናበበ እና በተቀናጀ 

መልኩ ኅብረተሰቡን ባሳተፈ መልኩ ሊከናወኑ ይገባል፤ ኅብረተሰቡም ይህንን የልማት ነቀርሳ ነቅሎ 

ለመጣል ሙሰኞችን በማጋለጥ የበኩሉን ድርሻ ሊወጣ ይገባል። 

ኅብረተሰቡ በፀረ ሙስና ትግሉ እያደረገ ያለውን ተሳትፎ ሊያጠናክር ይገባል

ነፃ ሃሳብ
ፖለቲካ እና ልዩ ልዩ 

ኢ ይቀመጣል እንደ አደራ

ሰው ክፉም ደግም ሰራ 

ሁሉም የእጁን ያገኘዋል..

ቢቆይ እንጂ መች ይቀራል..

ለዛሬው በእነዚህ የሙዚቃ ግጥም ስንኞች የጽሁፌን 

ሃሳብ ጀምሬአለው። በዚህ መጀመሬም ያለ ምክንያት 

አይደለም፤ ይልቁንም በአገራችን ላይ የምንሆነው ነገር 

ሁሉ እንደ አደራ የሚቀመጥ ስለሆነ ያንኑ ለመጠየቅ 

እንጂ። በጎ ከሰራን የበጎ ስራችንን ውጤት ልጆቻችንና 

የልጅ ልጆቻችን ይበሉታል። ክፉ ከሰራን ደግሞ 

እንዲሁ የክፋታችንን ውጤት ማንም አይወስድብንም። 

ለምሳሌ፣ ዛሬ ላይ ተነጋግረን ያልተግባባንባቸው ወደ 

ጦርነትና ወደአላስፈላጊ ነገር እየወሰዱን ያሉ ችግሮች 

ትላንትና በቀና ልብ ያላደረግናቸው ነገሮች ናቸው። 

ዛሬ ላይ እየበላን ያለነው የትላንት የእጅ ስራ ፍሬአችንን 

እንደሆነ ከልቤ ለመናገር እወዳለሁ።

በመሆኑም ፍሬአችን ሞት የሌለበት የህይወት፣ 

የተድላ፣ የሰላም ፍሬ እንዲሆን ዛሬ ላይ መልካም ዘርን 

መዝራት ይኖርብናል። መልካም ዘር መልካም ፍሬን ነው 

የሚያፈራው። መልካም ፍሬ ደግሞ የሰላምና የደስታ 

አብራክ ነው። የእድገትና የብልጽግና፣ የአንድነትና 

የመቻቻል ስፍራ ነው። ሰላምና ደስታ፣ እድገትና 

ብልጽግና፣ አንድነትና መቻቻል ደግሞ ለየትኛውም 

አገር፣ ለየትኛውም ህዝብ፣ ለየትኛውም አስተሳሰብ 

የመጨረሻው ግብ ነው። 

ምክንያቱም አገር አስተሳሰብ ናት፤ አገር የቀና 

ልብ፣ የቀና አእምሮ ጽንስ ውጤት ናት። አገር በዜጎች 

በጎ ማህጸን ተምጣ የምትወለድ ከትውልድ ትውልድ 

የምትተላለፍ የጋራ ስማችን ናት። አገራችንን ለመውለድ 

አገር የሚያረግዝ፣ ትውልድ የሚጸንስ ብቁና ምቹ ልብና 

አእምሮ ያስፈልገናል። ብቁና ምቹ የሆነ ልብና አእምሮ 

በመነጋገር የተገነባ፣ በመቻቻል የተሰራ ነው። የሀሳብ 

የበላይነትን የሚያራምድ፣ አገርና ህዝብን መሰረት 

ያደረገ ነው። ብቁና ምቹ ልብና አእምሮ ጦርነትን 

ለምንም ነገር መፍትሄ ያላደረገ፣ በእውቀትና በምክክር 

አገር እንደሚገነባ የተረዳ ነው። ብቁና ምቹ ባልሆነ 

ልብና አእምሮ የምትጸንስ አገር ለዜጎቿ የስቃይ ምንጭ 

ናት። ለምንም ነገር ጦርነትን መፍትሄ አድርጋ የምትኖር 

ናት። በወንድማማች ሞት ማትረፍን የምትመርጥ 

ናት። ተነጋግሮ መግባባት፣ ተግባባቶ አብሮ መቆም 

አይቻላትም። ብቁና ምቹ ባልሆነ ልብና አእምሮ 

የሚፈጠር ማህበረሰብ ችግር ፈቺ ከመሆን ይልቅ ችግር 

ፈጣሪ የመሆን እድሉ የሰፋ ነው። እናም አገራችንን 

ሀሳብ ባለው፣ እውቀት ባለው፣ ጥበብ ባለው፣ አንድነት 

ባለው፣ ተግባቦት ባለው፣ ይቅርታ ባለው አእምሮና ልብ 

ጸንሰን ልንወልዳት ይገባል።

አገር በዜጎቿ ተተክላ በዜጎቿ የምትጸድቅ ናት። 

በዜጎቿ ተተክላ በዜጎቿ ያልጸደቀች አገር በታሪክ 

የለችም። ሁሉም አገራት በዜጎቻቸው የተሰሩ ናቸው። 

አገር ለመስራት የመጀመሪያው ግብዐት አንድነት 

ነው። ከዛ መቻቻልና ወንድማማችነት ይመጣሉ። 

የሀሳብ የበላይነትና ተነጋግሮ መግባባት ይከተላሉ። 

በመጨረሻም የአንድነት አገር፣ የመቻቻልና የምክክር 

አገር እንፈጥራለን። በዚህ ውስጥ ያለፈች አገር ለዜጎቿ 

ሁሉንም ናት። ይቺን አገር መፍጠር ነው ያቃተን።

ሆኖም ይቺን አገር መፍጠር ነው ህልማችን። 

ይቺ ኢትዮጵያ የእኛ እንድትሆን ነው ምኞታችን። ግን 

በሚፈለገው መጠን እየሮጥን አይደለም። የምንፈልጋትን 

ኢትዮጵያ ለመፍጠር የሚያስችል የሀሳብ የበላይነትና 

ተነጋግሮ የመግባባት ጥበብ ይጎለናል። እናም ራሳችንን 

እናድስ፤ ለምንፈልጋት ኢትዮጵያ የሚሆን አስፈላጊ 

በትረ ሙሴ (መልከ ኢትዮጵ) እውቀትና ተግባቦት ያስፈልገናል። ለምንፈልገው ሰላም፣ 

ለምንፈልገው ስልጣኔ የሚሆን ጊዜውን የዋጀ አስተሳሰብ 

ያሻናል። ራሳችንን ለአዲሷ ኢትዮጵያ ምቹ እናድርግ።

በድሮ በሬ ያረሰ የለም፤ ድሮነት አሁን ላይ ዋጋ 

አጥቷል። ዛሬ የሰላም ስፍራው መቻቻል ብቻ ነው። 

ዛሬ የስልጣኔ ስፍራው መነጋገር ብቻ ነው።  እኛ ደግሞ 

በሀሳብ በልጽጋ ትውልድ የሚጠለልባት፣ ትውልድ 

የሚኮራባት ዋርካ የሆነች አገር ታስፈልገናለች። በጋራ 

ሀሳብ፣ በጋራ እውነት የጸናች አገር ታስፈልገናለች። ታሪክ 

የሚጻፈው፣ ማንነት የሚገነባው፣ ስልጣኔና ብልጽግና 

የሚመጣው በጸደቀች አገር ላይ እንጂ በጠወለገች 

አገር ላይ አይደለም። አገራችን እንዳትጠወልግ 

የሚያስፈልጋትን ልንሰጣት፣ እንደምትፈልገው 

ልንሆንላት ይገባል። አገራችን እንዳትጠወልግ  የሰላም 

ባለቤቶች ልንሆን ይገባል።

ምክንያቱም አገር የምትጠወልገው በጦርነት ነው። 

አገር የምትጠወልገው ነውጥ ባነገበ ኢ-ምክንያታዊ 

ሀሳብ ነው። እኛም በሰሜኑ ጦርነት ብዙ ቦታ ላይ 

ጠውልገናል። በኢኮኖሚ፣ በፖለቲካ፣ በጤናው፣ 

በትምህርቱ ዘርፍ ጠውልገናል። እንደ አገር፣ እንደ 

ዜጋ ጠውልገናል። ጦርነት ያጠወልጋል..አለመነጋገር፣ 

ተነጋግሮ አለመግባባት ያጠወልጋል። የይቅርታ ልብ 

ማጣት፣ የሰላም ሀሳብ ማጣት ያጠወልጋል። መግደል 

መሞት ያጠወልጋል..ስንሞትና ስንገል እኛ ብቻ 

አይደለንም የምንሞተውና የምንገለው..በእኛ መሞት 

ውስጥ፣ በእኛ መግደል ውስጥ የሚሞቱና የሚከስሩ 

ብዙ ነገሮች አሉን። ትንሳኤአችን ሰላም ነው..ሞትን 

የምንገልበት ጥበባችን ደግሞ ሰላም ነው። ስለዚህ በቀና 

ልብ ለሰላም እንልፋ። ለሰላም የሚለፉ ነፍሶች ደግሞ 

እዳ የለባቸውም።

የአገር ፍቅር ከሚገለጽባቸው መንገዶች ውስጥ 

ቀዳሚው ለሰላማዊ አገር ሰላማዊ ሀሳብ ማዋጣት ነው። 

ለአገራችን ምርጡን እናዋጣ። ሰላም ያለበት ሀሳብ፣ 

ሰላም ያለበት ምክክር፣ ሰላም ያለበት ጉርብትና፣ ሰላም 

ያለበት ፖለቲካ ሁሉ ምርጥ ስጦታ ነው። እንደ ዜጋም 

ሆነ እንደመንግስት ለአገራችን ልናደርገው የሚገባው 

ነገር ይሄ ነው። አገር በቀና አስተሳሰብ ስትመራ ቀና 

ትውልድ ነው የሚፈጠረው። የቀና ትውልድ እድሉ 

ደግሞ ከመልካም ነገር ያልጎደለ ነው። ስልጣን 

የምንፈልገው፣ አለቅነትን የምንመኘው እንደ ሙሴ 

የድህነትን ባህር ከፍሎ፣ የኋላ ቀርነትን ቀንበር ሰብሮ 

ህዝብን ለማሻገር ካልሆነ ተጠያቂዎች ነን። ፖለቲከኛ 

የሆንው ዋሽተንና አስመስለን አገራችንን ለማዋረድ ከሆነ 

ተጠያቂዎች ነን። ዛሬ በምንሰራው መጥፎ ስራ የሆነ ቦታ 

ላይ ትውልድ ይጠይቀናል። የሆነ ቦታ ላይ ትውልድ 

ጣቱን ይቀስርብናል። የሆነ ጊዜ ላይ ታሪክ በመጥፎ 

ያወሳናል።

በእኛ ዘመን ለመጪው ትውልድ በጎ ነገር 

መስራት ግዴታችን ነው። በጊዜአችን ላይ ኢትዮጵያ 

የምትፈልገው ሰው መሆን አለብን። አገር ቅብብሎሽ 

ናት። ከአባቶቻችን የተቀበልነው ብዙ ነገር አለ። 

ለልጆቻችን የምንሰጠውም ብዙ ነገር አለ። በዚህ 

የቅብብሎሽ ሂደት ውስጥ ነው አገር የምትፈጠረው። 

ለልጆቻችን ምን እየሰጠን ነው? ለትውልዱ ምን እየሰራን 

ነው? እኔ ከሞትኩ ሰርዶ አይብቀል በሚል አስተሳሰብ 

አገር አትፈጠርም። እኔ ከሞትኩ ሰርዶ አይብቀል የሚል 

እሳቤ አገር የሚያጠወልግ፣ ትውልድ የሚያወድም 

እጅግ አደገኛ እሳቤ ነው።

አገር የምትለመልመው እኔ ለሚመጣው ትውልድ፣ 

የሚመጣውም ትውልድ ቀጥሎ ለሚመጣው 

ስናስብ ነው። እውነት ለመናገር ይሄን አመክንዮ 

በተመለከተ የሚያስቀኑኝ የውጪ አገራት አሉ። 

ለምሳሌ፣ አሜሪካውያን እና ቻይናውያን ያስቀኑኛል። 

እንጂ። 

የትውልዱ ሰሪዎች እኛ ነን። ትውልድ በጥሩ 

ስነ ምግባር፣ በፈርሀ እግዚአብሄር የሚሰራ ነው። 

ትውልድ ስልጣንን በአግባቡ በመጠቀም፣ ለሰላም ዋጋ 

በመክፈል የሚሰራ ነው። ትውልድ በሀሳብ የበላይነት 

የሚሰራ ነው። በፍቅርና በይቅርታ፣ በመነጋገርና 

በመቻቻል የሚሰራ ነው። ትውልድ በእውቀት የሚበጅ 

ነው። ዛሬ ላይ በምንሆነው መሆን ውስጥ መጪውን 

ትውልድ እየፈጠርነው ነው። ልጆቻችን ጉያችን 

ውስጥ ሆነው ከእኛ ብዙ እየተማሩ ናቸው። የነገዋ 

ኢትዮጵያ ተረካቢዎች ዛሬ ላይ ጉያችን ውስጥ ያሉት 

እንቦቃቅላዎች ናቸው። ጥሩ ነገር ልንሰጣቸው፣ ጥሩ ነገር 

ልናስተምራቸው፣ ጥሩ ነገር ልናሳያቸው ይገባል። በጥሩ 

ስራ ለመጪው ትውልድ ዋስትና መሆን የዚህ ትውልድ 

ግዴታው ነው። ስንኖር አገራችንን እያሰብን መሆን 

አለበት። ስንሰራ፣ ስንማር ድሀ ህዝባችንን እያሰብን 

መሆን አለበት። ስልጣን ስንይዝ፣ ቦታ ስናገኝ፣ ወንበር 

ሲሰጠን ትውልዱን እያሰብን መሆን አለበት። በዚህ 

እውነት ውስጥ ስንቆም ነው ለራሳችንም ለአገራችንም 

ሰላም ማምጣት የምንችለው። በዚህ እውነት ውስጥ 

ስንኖር ነው እንደ አገር ያጣነውን የምንመልሰው። 

አንዳንዶች በጥበብ ቤት ይሰራሉ፣ አንዳንዶች 

በጥበት ቤት ያፈርሳሉ። በአሁኑ ሰዐት በኢትዮጵያ 

ፖለቲካ ውስጥ ጽንፍ የረገጡ ብዙ አይነት አመለካከቶች 

አሉ። እኚህ ለአገር የማይበጁ አመለካከቶች ታዲያ 

በጠረጰዛ ዙሪያ ነው የሚስተካከሉት። እናም ለመነጋገር 

መቀመጥ፣ ለመግባባት መወያየት አለብን። አገራችንን 

የምንሰራት ጽንፍ በረገጠ ሀሳብ ሳይሆን አንድነትን 

በተላበሰ ሀሳብ ነው። ቤት ጸንቶ እንዲቆም ዋልታና 

ማገር አለው። ቤት ያለዋልታና ማገር ምንም ነው። 

አገርም ጸንታ እንድትቆም ሰው ያስፈልጋታል። ሰው 

ስላችሁ ግን ዝም ብሎ ሰው አይደለም፤ አገር ማለት 

ምን ማለት እንደሆነች የተረዳ ሰው ነው። ምክንያቱም 

ሰው አገር ማለት ምን ማለት እንደሆነች ቢገባው አገሩ 

ላይ ጥፋት አያደርስም። አገር የህልሞቻችን መፈጠሪያ፣ 

የህልሞቻችን ማረፊያ ናት። አገር የነገ የልጆቻችን ቤት 

ናት። ካለሰላም አገር፣ ካለሀገር ሰላም ምንም ነው። 

በአገር ውስጥ ሰላም፣ በሰላም ውስጥ አገር የሁሉም 

ነፍሶች ምኞት ነው። ምኞታችን እውን እንዲሆን 

ለትውልዱ የሚቀመጥ መልካም ስራን እንስራ። ሳንጣላ፣ 

ሳንገዳደል መታረቅን ባህል እናድርግ።

የአገራቸውን መልካም ነገር የሚናፍቁ ሁሉ 

ለአገራችን ዋልታና ማገር መሆን ይጠበቅባቸዋል። 

ቤት ለመስራት ዋልታና ማገር እንዳስፈለገ ሁሉ፤ አገር 

ለመስራትም ሀሳብና ተግባቦት ግድ ይላሉ። የአንድነት 

ሀሳብ፣ የፍቅር ሀሳብ በሌለበት አገር ውስጥ ቤት 

አይሰራም። የእርቅና የተግባቦት፣ የሰላምና የመቻቻል 

ባህል በሌለበት ማህበረሰብ ውስጥ አገር አትረባም። 

የሚረባ አገር፣ የሚረባ ትውልድ እንዲኖረን የሚረባ 

ሀሳብ ያስፈልገናል። የሚረባ እድገት፣ የሚረባ ብልጽግና 

እንዲኖረን የሚረባ ሰላም ግድ ይለናል።

እየካብናቸው የተናዱብን፣ እያቆምናቸው 

የፈረሱብን ነገሮቻችን ሀሳብ በሌለው ምኞት የገነባናቸው 

ስለሆኑ ነው። ያሰብናቸው ያልተሳኩት፣ የተመኘናቸው 

ያልሆኑት ሰላም የሚፈጥር ተግባቦት ስለሌለን ነው። 

አገራችንን በጠረጴዛ ዙሪያ እንፍጠራት፤ ሃሳብ ሰጥቶ 

ሀሳብ በመቀበል እናቁማት። ለአገራችን ዋልታ እንሁናት፤ 

ለትውልዱም ምሰሶ እንሁን። ከታሪኮቻችን ተምረን 

ሰላም የዋጀው አዲስ ታሪክ እንስራ። ከትላንት ተምረን 

አዲስ ዛሬን እንፍጠር። በሰላም ከፍ የምንልባትን አገር፣ 

በመነጋገር ከፍ የሚልበትን ፖለቲካ እንፍጠር። በእርቅ 

የምትቀድም፣ በወንድማማችነት የበረታች ኢትዮጵያን 

እናጽና። ለዛሬው አበቃሁ፤ ሰላም! 

ዛሬ ላይ ሆነው ከመቶ አመት በኋላ ለሚፈጠረው 

ለማይታወቀውና ለአዲሱ ትውልድ የሚሆን ብዙ ነገር 

አዘጋጅተዋል። እጅግ ለራቀው ከብዙ መቶ አመት በኋላ 

ለሚፈጠረው ትውልድ የሚሆን የክብርና የኩራት 

ስራዎችን አስቀምጠዋል። እኛስ ለሚመጣው ትውልድ 

ምን አይነት አገርን ለማስረከብ ነው እየሰራን ያለነው? 

ይሄ ጥያቄ የሁላችንም ጥያቄ ነው። 

ለልጆቻችን በምንሰጠው ነገር ላይ ነው መጪው 

ተስፋችን ያለው። ለልጆቻችን በምናደርገው ነገር ላይ 

ነው ተስፋዎቻችን የተቋጠሩት። አሁን ላይ እየሆንን 

ባለነው ነገር ነው ኢትዮጵያ የምትፈጠረው። ማንም 

አይመጣልንም፤ የአገራችን ፈጣሪዎች እኛ ነን። 

የሰላማችን ባለቤቶች እኛ ነን። ለሌሎች በሚተርፍ 

በጎ ስራ እንጂ ለሌሎች በሚተርፍ መጥፎ ስራ አገር 

አትቆምም። ያለፈው አልፏል አሁን ላለችው ኢትዮጵያና 

ትውልድ ግን ኃላፊነት አለብን። አገር ዛሬ ብቻ 

አይደለችም። ትውልድ አሁን ብቻ አይደለም። ከእኛ 

የራቀ፣ ከእኛ ቀጥሎ የሚመጣ አዲስ ትውልድ እንዳለ 

በማሰብ የምናደርጋቸውን ነገሮች በኃላፊነት ማድረግ 

ለኢትዮጵያ ውለታ መዋል ነው። በሀሳብ የተገነባ 

በእውቀት የታጀበ የተሰራ ትውልድ ያስፈልገናል። 

የተሰራ ትውልድ አገር አይጎዳም፣ ታሪክ አያበላሽም። 

የተሰራ ትውልድ ለሰላም ሁሉንም ይከፍላል። የተሰራ 

ትውልድ እኔ ከሞትኩ ሰርዶ አይብቀል አይልም። 

ለመጪው ትውልድ የሚሆን መልካም ስራን ያዘጋጃል 

ሥራ ይቀመጣል እንደ አደራ

የአገራችን ፈጣሪዎች እኛ 

ነን፡፡ የሰላማችን ባለቤቶች 

እኛ ነን፡፡ ለሌሎች በሚተርፍ 

በጎ ስራ እንጂ ለሌሎች 

በሚተርፍ መጥፎ ስራ አገር 

አትቆምም

ሀገርኛ
ማህበራዊ

ማህሌት አብዱል

ኢትዮጵያ ኃይማኖታዊ እና ባህላዊ በዓላትን በዓደባባይ 
በድምቀት ከሚያከብሩ አገራት መካከል በግንባር ቀደምትነት 
ትጠቀሳለች።  እነዚህ በዓላት በአብዛኛው ምንም እንኳን 
መንፈሳዊ ይዘት ቢኖራቸውም  በህዝብ ውስጥ ማህበራዊ 
ትስስር በመፍጠር  እና አንድነትን በማጠናከር ረገድ  ጉልህ 
ሚና እንዳላቸው እሙን ነው።  በተለይም የተለያዩ ቋንቋና 
ባህል ያላቸውን የህብረተሰብ ክፍሎችን በማቀራረብ እና  
እስከ ጋብቻ በሚዘልቅ  ግንኙነት በማወዳጀት ረገድ ከፍተኛ 
አስተዋፅኦ  አላቸው። 

በኢትዮጵያ ጊዜ ጠብቀው የሚከበሩ ሃይማኖታዊ 
በዓላት ከመንፈሳዊ ፋይዳቸው ባለፈ በውስጣቸው በያዙት 
መስህባዊ ገፅታ ምክንያት በርካታ የውጭ እና የአገር ውስጥ 
ጎብኚዎችን ይስባሉ። ከእነዚህ ውስጥ አንዱ ደግሞ የጥምቀት 
በዓል ነው። የስነ-መለኮት ምሁራን ጥምቀት ለሚለው 
ቃል መነከር፣ መታጠብ፣ መረጨት እና  የመሳሰሉትን 
ትርጓሜዎች ይሰጡታል።  ጥምቀት በክርስትና ሃይማኖት 
ተከታዮች በተለይም የኢትዮጵያ ኦርቶዶክስ ተዋሕዶ ቤተ 
ክርስቲያን፣ ኢየሱስ ክርስቶስ በፈለገ ዮርዳኖስ በመጥምቁ 
ዮሐንስ እጅ በዮርዳኖስ ባህር የተጠመቀበትን ዕለት በማሰብ 
የሚከበር በዓል ነው።  
    የጥምቀት ዋዜማ ደግሞ ከተራ ይባላል።  የከተራ እለት ከቀኑ 
9 ሰዓት ጀምሮ በሚሰማው የደውል ጥሪ ታቦታቱ፤ የተለያዩ 
ህብረ- ቀለማት ያላቸው አልባሳት በለበሱ ህዝበ ክርስቲያን 
ታጅበው ጉዟቸውን ወደ ጥምቀተ ባህር ያደርጋሉ።  በዕለቱ 
ድንኳን ተተክሎ፣ ዳሱ ተጥሎና ውኃው ተከትሮ ሁሉም ነገር 
ከተሰናዳ በኋላ፤ ታቦተ ህጉ የሚንቀሳቀስበት ሰዓት ሲደርስ 
የየቤተ- መቅደሱ ታቦታት በወርቅ እና በብር መጎናፀፊያ 
እየተሸፈኑ፤ በተለያየ ህብር በተሸለሙ የክህነተ- አልባሳት 
በደመቁ ካህናትና መስቀል በያዙ ዲያቆናት ከብረው፣ 
ከቤተ መቅደስ ወደ ጥምቀተ ባህሩ ለመሄድ ሲነሱ መላው 
አብያተ- ክርስቲያናት የደውል ድምፅ ያሰማሉ።  ምዕመናንም 
ከልጅ እስከ አዋቂ በአፀደ ቤተ ክርስቲያን እና ታቦታቱ 
በሚያልፉባቸው መንገዶች ያማረ ልብሳቸውን ለብሰው 
በዓሉን ያደምቃሉ።
  ታቦታት ከቤተ መቅደሳቸው ወጥተው በምዕመኑ ታጅበው 
ማደሪያ ቦታቸው ይደርሳሉ። በዚያን ጊዜ ዳቆናትና 
ቀሳውስት በባህረ- ጥምቀቱ ዙሪያ ሆነው ከብር የተሰሩ 
መቋሚያና ፅናፅል እንዲሁም ከበሮ ይዘው በነጫጭ እና 
በወርቅ ቀለም ባሸበረቁ እጥፍ ድርብ አልባሳት አምረውና 
ተውበው፤ የኢየሱስ ክርስቶስን የጥምቀት ታሪክ የሚያወሱ 
ወረብና መዝሙሮችን ጣዕም ባለው ዜማ ያቀርባሉ። ሌሊቱን 
ስብሀተ – እግዚአብሔር ሲደርስ አድሮ በመቀጠልም ስርዓተ 
ቅዳሴው ይፈፀማል።  

የጥምቀት በዓል ለአገር አንድነትና ህዝባዊ ትስስር ወሳኝ 
ሚና እየተጫወቱ ካሉ የአደባባይ በዓላት መካከል በዋነኝነት 
የሚጠቀስ ነው።   እርግጥ የጥምቀት በዓልን እንደጀርመንና 
ሩሲያ የመሳሰሉ የአውሮፓ  አገራት የሚያከብሩት ቢሆንም 
በኢትዮጵያ ከሌሎች አገራት በላቀና በደመቀ ስነስርዓት ነው 
የሚከበረው።  ጥምቀት ካለው መንፈሳዊ ፋይዳ ባሻገር  
የአገሪቱ ብሔር ብሔረሰቦች ባህላዊ እሴታቸው በማድረግ 
እና በመጠበቅ ከትውልድ  ሲያስተላልፉት የኖሩት ትልቅ 
የአደባባይ በዓል ነው።  

በጥምቀት የተነፋፈቀው ይገናኛል፤  የማይተዋወቁ  
ወዳጅ ይሆናሉ፤ የተጣሉ ባላንጣዎች እርቅ ያወርዳሉ።  
በተለይም የአገሪቱ ብሔር ብሔረሰቦች የየራሳቸውን 
ባህል ለሌላው ከማስተዋወቅ ባሻገር እርስ በርስ ያላቸውን 
መስተጋብር የሚያጠናክሩበት ልዩ ክስተት ነው፤ ጥምቀት!።  
ለዚህም ነው ጥምቀት ሃይማኖታዊ ቀኖናን መተግበሪያ ብቻ 
ሳይሆን የማኅበራዊ ህይወት መሰረት  የሚጣልበት  እንደሆነ 
ብዙዎች የሚያስማሙበት። 

ከዋዜማው (ከተራ) ጀምሮ ታቦታት ከየአቢያተ- 
ክርስቲያናቱ በዓሉ ወደሚከበርበት ቦታ በዝማሬና 
በምዕመናን ታጅበው የሚሄዱበት ሃይማኖታዊ ስርዓት 
ልዩ ድምቀት ያለውና የእምነቱ ተከታዮችን ብቻ ሳይሆን 
ሌላውን ህብረተሰብ ጭምር በናፍቆት የሚጠብቁት 
ትዕይንት ስለመሆኑ አጠያያቂ አይደለም። ይህ በዓል መሰረቱ 
ሃይማኖት ይሁን እንጅ ባህላዊ እሴቱ የበለጠ አጓጊ ነው።  
በተለያዩ ባህላዊና ደማቅ  የአገር ባህል አልባሳት በለበሱ 
ምዕመናን የሚደምቅበት፤  የተለያዩ ብሔር ብሔረሰቦች 
በአንድ መድረክ የሚያሳዩት የሞቀ ውዝዋዜ እና የወጣቶቹ 
በአርሞኒካ የታጀበ ቄንጠኛ ጭፍራ ባብዛኞቻችን እዝነ-ልቦና 
በደማቁ የተከተበ ልዩ በዓል ነው።  

በጥቅሉ የጥምቀት በዓል ሃይማኖታዊ ስርዓቱን ከባህላዊ 
ወግና ስርዓት ጋር አጣምሮ የያዘ ነው ማለት ይቀላል።  
በዚህ በዓል በርካታ ብሄር ብሄረሰቦች ህብረ – ቀለማዊ 
የሆነ ጨዋታቸውን በልዩ ልዩ ቋንቋዎች ያቀርባሉ።  በዓሉን 

ለማክበር ወደ ጥምቀተ ባህር የሚሄዱ ሰዎች ከበዓሉ በፊት 
ተዋወቁም አልተዋወቁም በዚያን ዕለት በጋራ ሆነው ጥዑም 
ዜማዎችን ያንቆረቁራሉ።  ይህ ዕለት ማንም ሰው ሳያፍርና 
ሳይሸማቀቅ የውስጡን የሚገልፅበትና በጋራ የሚጫወትበት 
ዕለትም ጭምር ነው። ከዚሁ ጋር ተያይዞም በጓደኝነት 
ለመተጫጨት ለሚፈልጉ ወጣቶች መልካም አጋጣሚን 
ይፈጥራል።  መላው ኢትዮጵያውያን ይህንን በዓል ዘርና 
ቀለም ሳይለዩ በአንድነት ያከብሩታል።  በመሆኑም በዓሉ 
ህዝብን  በማቀራረብና የመረዳዳት ባህልንም በማሳደግ ረገድ 
የጎላ ሚና ተጫውቷል፤ በመጫወትም ላይ ይገኛል።  

እንደሚታወቀው ኢትዮጵያ ውስጥ ባለው ቱባ ባህል 
እና ወግ በየአካባቢው የተለያየ አይነት አለባበስ ቢኖርም 
ለጥምቀት ሁሉም እንደ ባህሉና ወጉ መዋቡ እና ማጌጡ 
ግን አይቀሬ ነው።  በተለይም በገጠሪቱ የአገሪቱ አካባቢዎች 
ሹሩባ፣ ጋሜና ቁንጮ የሚሰሩ ልጃገረዶች እጆቻቸውን እና 
እግሮቻቸውን በእንሶስላ አስጊጠው አምባር እና ጠልሰም፣ 
አልቦና ድሪ፣ ጉትቻና ሻሽ ሸብ አድርገው የውበት ልክና ጥግ 
ላይ ያርፋሉ።  

በጥምቀት ደስታ፣ በጥምቀት ባህል፣ በጥምቀት ትዳር 
እና ፍቅር ይቀነቀናሉ።  በተለይም ልጃገረዶች ‹‹ለጥምቀት 
ያልሆነ….›› በተባለለትን ልዩ የአገር ባህል ልብሳቸው 
ተውበው በዓሉን ይታደማሉ፤ ኮበሌዎችም አይናቸው 
ያረፉበትን ኮረዳ የሚያገኙትና የሚያጩበት በዚሁ ደማቅ 
በዓል ነው።   በነገራችን ላይ የወጣቶቹ የውበት አጠባበቅ 
ስነ-ስርዓት ከልጃገረዶች ጋር ሲነፃፀር ያን ያክል ትኩረት 
የሚሰጠው ባይሆንም ለጥምቀት አዲስ መልበስ ግን ወግ 
ነው።  

በአንዳንድ ሰሜናዊ የአገሪቱ አካባቢዎች ወጣት ወንዶች 
ከጭናቸው ጋር ልክ የሆነ ቁምጣ ዳሩና ኪሱ በቁልፍ አጊጦ 
ከግጥም ኮት ጋር መልበስ ያዘወትራሉ።   እርግጥ ነው፤ 
በጥምቀት የሚዘወተረው አለባበስ በዚህ አካባቢ ይህን 
ይመስላል ለማለት የተመዘገበ ነገር ባይኖርም የተለያዩ 
ባህላዊ አልባሳት በድምቀትና በስፋት የሚታዩበት በመሆኑ 
የጥምቀት በዓል ከሃይማኖት ይዘቱ ባለፈ ባህላዊ እሴቱም 
ከፍ ያለ እንደሆነ ግልፅ ነው።  

በተለይም በገጠራማው የአገሪቱ አካባቢዎች  የጥምቀት 
በዓል ሲደርስ ከከተሜው የተለየ ዝግጅት ይደረጋል።  
ወንዶች ፀጉራቸውን ያበጥራሉ።  ጥሩ በትርና መልካም 
ቁምጣ ያዘጋጃሉ።  ሴቶች ሹርባ ይሳራሉ፤ እንሶስላ ይሞቃሉ። 
ጥምቀት ሲዳረስ ሰው ሁሉ ባለው እና በሚችለው ይዋባል።  
አንዱ ከሌላው ልቆ ለመገኘት ውድድሩ ይጧጧፋል።  ድባቡ 
አጀብ ነው የሚያሰኘው። እስክስታ የሚችሉት አንዱ ከሌላው 
በልጦ የታዳሚውን ቀልብ ለመሳብ እንዴት እንደሚችሉ 
ሲጨነቁ ይሰነብታሉ።  ድምጽ ያላቸው እና ግጥም መደርደር 
የሚችሉትም የማህበረሰቡን በተለይ ደግሞ የተቃራኒ ፆታን 
ቀልብ ለመሳብ እና ለመታጨት ጉሮሯቸውን ሲጠራርጉ 
ይሰነብታሉ። 

ይህ ኩነት ኢትዮጵያ ብሂልን ከባህል ጋር አዛምዳ 

ከሌላው የክርስቲያን ዓለም በተለየ አከባበር በዓሉን 
ማክበሯ፣ በርካታ ቱሪስቶችን ለመሳብ አስችሏታል። በአገር 
ውስጥ ካለው ማኅበረሰብ በተጨማሪ በርካታ የውጭ አገር 
ጎብኝዎች፣ በውጭ የሚኖሩ ኢትዮጵያውያንና መንፈሳዊ 
ተጓዦች የሚታደሙበት በዓል በመሆኑ እንዲሁም የዓለም 
አቀፉን ሕብረተሰብ ቀልብ እየሳበ በመምጣቱ የአከባበር 
ሥነ-ስርዓቱን በተባበሩት መንግስታት ድርጅት  የትምሕርት፤ 
የሳይንስና የባሕል ድርጅት በ«UNESCO» ጥበቃ ስር በዓለም 
የማይዳሰሱ ቅርሶች ተርታ ለመመዝገብ ችሏል። 

ይህንን ደማቅ እና  የእኛነታችን ማሳያ የሆነውን  
የአደባባይ በዓል ለዘመናት በማክበር ሂደት የአገሪቱ ህዝቦች 
ዘር ቀለም ሳይለያቸው ዛሬም በአንድነትና በህብረት 
በማክበር ላይ ናቸው።  በሌላ በኩል  ግን አሁን አሁን 
ጥምቀትን የመሰለ የህዝብ ለህዝብ አብሮነት መገለጫ የሆኑ 
በዓላትን የሚበርዙ አፍራሽ ተግባራት እዚህም እዚያም 
ሲፈፀሙ ይስተዋላል።  አንዳንድ ለራሳቸው ጥቅም ያደሩ 
አካላት በዓላቱ ሃይማኖታዊ እና ባህላዊ ይዘታቸውን 
ለቀው ፖለቲካዊ አንድምታ እንዲይዙ በማድረግ ለዘመናት 
ተከባብረውና ተቻችሎ የኖሩትን ህዝቦች ለማቃቃር ጥረት 
ያደርጋሉ።  አልፎ አልፎም ቢሆን ብሔረሰቦች ወግና 
ባህላቸውን በሚያንፀባርቁበት በዚህ በዓል ጠብ አጫሪ 
ሃሳቦችን በማስላለፍ መንፈሳዊ አንድምታው ለቆ የአምባጓሮ 
አደባባይ ለማድረግ የሚደረጉ ሙከራዎችም አሉ። 

በተለይ ከቅርብ ጊዜያት ወዲህ አንዳንድ  የሃይማትኖና 
የብሔር አክራሪዎች  ‹‹ከእኔ በላይ ላሳር›› በሚል አጉል 
እብሪት ክርስቲያን ከሙስሊሙ በመረዳዳት እና በመተጋገዝ 
የሚያሳልፉ ይህ የመቻቻል ተምሳሌት የሆነ በዓል ዓውድን 

ወደ ጦርሜዳነት ለመቀየር ደፋ ቀና የሚሉበትም ሁኔታ 
አጋጥሟል።   በመንግስትና በእምነት መዋቅር ውስጥ የተደበቁ  
እነ ‹‹ጭር ሲል አልወድም›› ባዮችም ቢሆኑ የጋራ የሆነችውን 
አገር የአንዱን የበላይነት ለማግዘፍና የፖለቲካ ትርፍ ለማግኘት 
ሲሉ ለአገር ሰላም ስጋት የሚጡበት ሁኔታም ታይቷል።  በተለይ 
የሃይማኖት አባቶችና መሪዎች መንገድ የሳቱትን የመመለስና 
የመገሰስ ሃላፊነታቸውን በመዘንጋት የችግሩ ተሳታፊ ሆነው 
የሚገኙበት ክስተት ከታሪክ ተወቃሽነት አያስመልጣቸውም።  

የኢትዮጵያ ህዝቦች አንድነት መገለጫ፤ የመልካም ገፅታዋ 
መስታወት፤ የቱሪዝሙ የጀርባ አጥንት የሆነውን ይህንን ልዩ 
በዓል ሰላማዊና የመቻቻል እሴትነቱን ጠብቆ እንዲቀጥል 
የማድረጉ ሃላፊነት የሁሉም ነው።  በተለይም በመላው 
አገሪቱ ዘላቂ ሰላም፣ ፍቅር፣ መተሳሰብና አንድነት እንዲሰፍን 
የኃይማኖት አባቶች ህብረተሰቡን የማስተማር ተግባራቸውን 
አጠናክረው መቀጠል አለባቸው።  የሃይማኖት አባቶች ህዝብን 
በማስተማር ሰላምና ፍቅር እንዲጠናከር በተናጠልና በጋራ 
ማስተማር ቀዳሚ ተግባራቸው ለሆን ይገባል።  ከሁሉ በላይ 
ደግሞ ይህ ከሃይማኖታዊ አስተምህሮና ከህብረተሰቡ እሴት 
በሚቃረን መልኩ ህገ-ወጥ ተግባራት የሚፈፅሙ አካላትን 
መንግስት ከህዝቡ ጋር ተቀናጅቶ ለህግ ማቅረብ አለባቸው 
ባይ ነኝ።  ይህ ሲሆንም ነው ጥምቀትም ሆነ ሌሎች የአደባባይ 
በዓላትን የመቻቻል፤ የአንድነት  እሴቶቻችን ማሳያ ሆነው 
ሊቀጥሉ የሚችሉት።  አልፎ ተርፎም የአገሪቱን የቱሪዝም 
የገቢ ምንጭ ማሳደግና ምጣኔ ሃብቷን ወደላቀ ደረጃ ማሳደግ 
የሚቻለው።  ለዚህ ደግሞ መላው የኢትዮጵያ ህዝብ 
እንደቀድሞው ሁሉ አብሮነቱን ማጠንከርና ፀረ ሠላም ሃይላትን 
መከላከል ይገባዋል።   

ጥምቀት- የአንድነትና የህዝብ ለህዝብ ትስስር ተምሳሌት

ወጣቶች  
ማህበራዊ 

ወጣት አቤል ኃይለ ጊዮርጊስ፤

አስናቀ ፀጋዬ

እነዛ ሁለት ዓመታት ለእርሷ የጭንቅ ግዚያት 
ነበሩ። ሁለት ዓመታት በብርቱ ተፍትናለች። 
በህይወትና በሞት መካከልም ነበረች። የጦርነትን 
አስከፊ ገፅታ በቅርበት ተመልክታለች። ጦርነት 
ያመጣውን ጣጣም ቀምሳለች። በዚሁ ጦርነት 
ጦስ ተርባለች፣ ተጠምታለች፣ ታርዛለች። በጦርነት 
ምክንያት ካሳላፈችው መከራና ፍዳ አንፃር ዛሬ ላይ ሆና 
እነዛን ግዜያት ስታስባቸው እውነት አይመስላትም። ያ 
የመረበሽና የድንጋጤ ስሜት አሁንም አለቀቃትም። 
አሁን የተገኘው ሰላም ግን ቀስ በቀስ ወደቀድሞው 
ሁኔታዋ እየመለሳት የመጣ ይመስላል።  ውስጧም 
ተረጋግቶ  የወደፊቱ ብሩህ ተስፋ ታይቷታል። 

ወጣት ቅሳነት ዳኘው የመቀሌ ከተማ ነዋሪ ናት። 
የዛሬን አያድርገውና ከጦርነቱ በፊት እንደማንኛውም 
የመቀሌ ወጣት ስራ ነበራት። በአክሱም ሆቴል 
በመስተንግዶ ሰራተኝነት ተቀጥራ ራሷን ታስተዳድር 
ነበር። ነገር ግን በሕወሓትና በመንግስት በኩል 
በተፈጠረው ጦርነት ከስራዋ ተፈናቅላለች። ባለፉት 
ሁለት ዓመታትም ያለ ስራ ቆይታለች። በዚህ ጦርነት 
ምክንያት በሁለቱ ዓመታት እንደልብ መንቀሳቀስ፣ 
መብላት፣ መጠጣትና መልበስ አልቻለችም። 

ጦርነቱ መቀሌ አቅራቢያም እደመደረጉ 
አስከፊነቱን በቅርበት አይታለች። የምትበላውን 
እስከማጣትም ደርሳለች። በተለይ ደግሞ ልጅ 
ያላቸው፣ የመንግስት ሰራተኞችና ተቀጥረው የሚሰሩ  
ገንዘብ ለማግኘት ስለሚቸገሩ የሚበሉትን ለመግዛት 
እንኳን ሲቸገሩ ተመልክታለች። እርዳታም ቢሆን 
ከስንት አንዴ የሚመጣና በቂ ባለመሆኑ እርሷም ሆኑ 
ሌሎችም የችግሩ ገፈት ቀማሽ ነበሩ። ከዚህ አንፃር 
የነበረው ሁኔታ ፈታኝ ነበር።  

ከዚህ ሁሉ ደም አፋሳሽ ጦርነት በኋላ መንግስትና 
ሕወሓት ወደሰላም መምጣታቸው በእጅጉ 
እንዳስደሰታት ትገልፃለች። ሁለቱ ኃይሎች ይህን የሰላም 
ስምምነት ቀደም ብለው ቢያደርጉ መልካም ቢሆንም 
አሁንም ግን እንዳልረፈደ ትናገራለች። ይህ የደስታ 
ስሜት እርሷ ጋር ብቻ ሳይሆን በሌሎችም የትግራይ 
ወጣቶችም ዘንድ ያለ መሆኑንም ትጠቁማለች። 

ይህንኑ የሰላም ስምምነት ተከትሎ ሁሉም ነገሮች 
ቀስ በቀስ ተግባራዊ እየተደረጉ መሆኑን የምትናገረው 
ወጣት ቅሳነት፤ በሂደት በትግራይ ምድር ሰላም ሙሉ 
በሙሉ የሚሰፍንበት እድል ሰፊ መሆኑንም ትገልፃለች። 
የጠፋው ነገር እንዳለ ሆኖ አሁን የመጣው ሰላም መሬት 
ላይ እንዲወርድና ተግባራዊ እንዲሆን መንግስትም ሆነ 
የሕወሓት ኃይሎች ለህዝቡ ሲባል የግል ፍላጎታቸውን 
ትተው ከውስጣቸው በመነጨ ስሜት ታርቀው ነገሮች 
ወደነበሩበት እንዲመለሱ የበኩላቸውን ጥረት ማድረግ 
እንደሚጠበቅባቸው ትጠቁማለች። 

የትግራይ ወጣት በጦርነቱ ምክንያት ብዙ ነገሮችን 
እንዳጣ የምትናገረው ወጣት ቅሳነት፤ ልጆች ወደ 
ትምህርት ቤት መመለስ እንዳለባቸውና ወጣቱም 
ቢሆን ወደ ስራ እንዲመለስ ለዚህም መንግስትም ሆነ 
ሕወሓት ቁርጠኛ መሆን እንዳለባቸው ትናገራለች። 
በተለይ መንግስት የፈረሱ መሰረተ ልማቶች 
ወደነበሩበት እንዲመለሱ የበኩሉን ጥረት ማድረግ 
አለበት ትላለች። በመንግስት በኩል ለመሰረተ ልማት 
ግንባታ የተመደበው በጀት በአፋጣኝ ስራ ላይ መዋል 
እንዳለበትም ትገልፃለች። ሕወሓትም ቢሆን ይህን 
በማስፈፀም ሂደት የድርሻውን ሊወጣና ተባብሮ ሊሰራ 
እንደሚገባም ትጠቅሳለች። 

ወጣቱም ጦርነት አስፈላጊ እንዳልሆነ ትምህርት 
በመውሰዱ ከዚህ በኋላ ወደመሰረተ ልማት 
ግንባታ፣ ትምህርትና ስራ መመለስ እንዳለበትና  
ለሰላሙ መረጋገጥም የበኩሉን አስተዋጽኦ ማድረግ 
እንደሚጠበቅበት መልእክቷን ታስተላልፋለች። 
ከጦርነት ይልቅ ሰላምን በመምረጥ አሁን የመጣውን 
የሰላም እድል መጠቀም እንዳለበትም ትመክራለች። 

አሁን ላይ በትግራይ ምድር የሚነፍሰውን የሰላም 
አየር እያጣጣመች እንደምትገኝም ወጣት ቅሳነት ገልፃ፤ 
እርሷን ጨምሮ ሌሎች ወጣቶች በጦርነቱ ምክንያት 
የስነ ልቦና ጉዳት ደርሶባቸዋል ይህ ደግሞ ጠንካራ 
ወጣት ለመፍጠር ትንሽ ግዜ የሚፈጅ ይሆናልⵆ ወጣቱ 
ከደረሰበት የስነ ልቦና፣ ማህበራዊና ኢኮኖሚያዊ ጉዳት 
እንዲያገግም ትልቅ የስነ ልቦና ግንባታ ስራ መስራት 
እንደሚጠይቅም ትገልፃለች። 

ከሁለት ዓመት በፊት ከመቀሌ ዩኒቨርሲቲ 
በአካውንቲንግ የተመረቀችው ወጣት ለምለም ገብረም 
ስራ እየፈለገች ሳለ ነበር ጦርነቱ የተቀሰቀሰው። 
በጦርነቱ ምክንያት ልክ እንደ ወጣት ቅሳነት 
በበርካታ ፍዳና መከራ ውስጥ አልፋለች። የጦርነትን 
መጥፎ ገፅታንም አይታለች። ጦርነቱ ከቤተሰቧ ጋር 
እንድትለያይም አድርጓታል። ለእርሷ ያለፉት ሁለት 
ዓመታት እጅግ ፈታኝና አስቸጋሪ ነበሩ። 

በመንግስትና ሕወሓት በኩል የተደረገውን የሰላም 
ስምምነት ተከትሎ ግን ዛሬ ላይ አዲስ የሰላም አየር 
መተንፈስ ጀምራለች። በተማርችበት የአካውንቲንግ 
ሞያ ስራ ለመስራትና ራሷን ለመቻልም ተስፋ 
አሳድራለች። በዚሁ ሁሉ ውጣውረድ ውስጥ አልፋ 
ሁሉ ነገር ሰላም ሲሆን ከፍተኛ ደስታ ተሰምቷታል። 
ይህ ሰላም እንደዚሁ እንዲቀጥልም ምኞቷ ነው። 
አዎ! ሰላሙ እሷን ብቻ ሳይሆን አብዛኛውን የትግራይ 
ወጣት አስደስቷል። 

‹‹የአሁኑ ግዜ ከባለፈው በእጅጉ የተለየ›› ነው 
የምትለው ወጣት ለምለም አሁን ላይ በይነ መረብ 
(ኢንተርኔት)፣ ስልክ፣ መብራት እንደተስተካከለ 
ከሁሉ በላይ ደግሞ በተፈጠረው ሰላም ለሁለት 
ዓመታት የተጠፋፋ ቤተሰብ እንደተገናኙ ትገልፃለች። 
ባንኩም ቢሆን የሚቀረው ነገር ቢኖርም በቀጣይ 
ይሰተካከላል የሚል ግምት እንዳላት ትጠቅሳለች። 
አሁን የተፈጠረው የሰላም ሁኔታ ትልቅ ተስፋ ይዞ 
የመጣ መሆኑንም ትጠቁማለች። 

የሰላም ስምምነቱ መሬት ላይ ወርዶ ተግባራዊ 
እንዲሆን ሁለቱ አካላት አሁንም ቀርበው ሊነጋገሩና 
ሊወያዩ ይገባል ትላለች ወጣት ለምለም። በሰላም 
ተግበራዊነቱ ሂደት አንዳንድ ችግሮች ቢከሰቱ 
እንኳን ሁለቱም ለሰላም ያላቸውን ቁርጠኝነት 
ማሳየትና በችግሮቻቸው ዙሪያ ቀርበው መነጋገር 
እንደሚኖርባቸውም ትጠቁማለች። በተለይ ደግሞ 
ሰላሙ የተሟላ እንዲሆን አሁንም የቀሩ ነገሮች 
ሊስተካከሉ እንደሚገቡም ትናገራለች። 

ለዚህም መንግስት በተለይ በባንክ በኩል 
የሚታየውን ችግር በቶሎ መቅረፍ እንዳለበት 
ታሳስባለች። በጦርነቱ ምክንያት አብዛኛው ወጣት 
ከስራውና ከትምህርቱ ተፈናቅሎ እንደቆየም ተናግራ፤ 
አሁን ግን በክልሉ ሰላም በመረጋገጡ ተማሪው  
ወደትምህርቱ ሰራተኛው ደግሞ ወደስራው በመመለስ 
ለሰላሙ መረጋገጥ የበኩሉን አስተዋፅኦ ማበርከት 
እንደሚጠበቅበት ትገልፃለች። አብዛኛው ወጣት 
በጦርነቱ ምክንያት የስነ ልቦና ጉዳት የደረሰበት 
እንደመሆኑ ተሀድሶ ገብቶ ወደነበረበት ሁኔታ 
የመመለስ ስራዎችን መስራት እንደሚያስፈልግም 
ትጠቁማለች። ለዚህም መንግስት ትልቅ እገዛ ማድረግ 
እንደሚኖርበት ትጠቅሳለች። 

ወጣቱም ቢሆን ፊቱን ወደ ስራና ልማት በማዞር 
ለሰላሙ መረጋገጥ የበኩሉን ሚና መጫወት እንዳለበት 
ገልፃ በተለይ ደግሞ ወጣቱ ከመንግስት ጎን በመቆምና 
ተቀራርቦ በመስራት ብሎም መንግስትን በማገዝ 
የድርሻውን ይወጣ ትላለች።  መንግስት ብቻ ሳይሆን 
ሕወሓትም ለሰላሙ መረጋገጥ የበኩሉን አስተዋጽኦ 
ማድረግ እንደሚጠበቅበትም ታክላለች። ለዚህ ደግሞ 
ከመንግስትም ሆነ ከሕወሓት በኩል ወጣቱን ቀርቦ 
ማነጋገር እንደሚያስፈልግም ነው ወጣት ለምለም 
መልእክቷን የምታስተላልፈው። 

ወጣት አብርሃም ስሜ የትግራይ ተወላጅና  
ሙዚቀኛ ነው። በሙዚቃ ስራው በጦርነቱ ወቅት 
ስለሰላም አብዝቶ ሲሰብክ ቆይቷል። በተለያዩ 
ሚዲያዎች ላይ ቀርቦ ስለሰላም ተናግሯል። ልክ እንደ 
ወጣት ቅሳነትና ለምለም የጦርነትን አስከፊ ገፅታ ቀርቦ 
የታዘበ ባይሆንም የጦርነት ወላፈኑ እዚሁ አዲስ አበባ 
ሆኖ ገርፎታል። ምክንያቱም ጦርነቱ እዛው ትግራይ 
ያሉትን ዘመዶቹን አቆራርጦታል። በቤተሰብና 
በዘመድ አዝማድ ናፍቆት ተቃጥሏል። ዘመዶቹን መቼ 
ይሆን የማገኛቸው በሚል ከነገ ዛሬ ተብሰልስሏል። 

ምንም እንኳን የሰላም ስምምነቱ ከተደረገ ወዲህ 
በቀጥታ ወደ ትግራይ ሄዶ ቤተሰቦቹንና ዘመዶቹን 
ባያገኝም ወላጆቹን በስልክ አግኝቶ የናፍቆቱን ጥም 
ቆርጧል። ከትግራይ ወደ አዲስ አበባ ከመጡ ጓደኞቹ 
ጋር ተገናኝቶም አውግቷል፤ ተጫውቷል። ለእርሱም 
የሰላም በረከቱ ደርሶታል።  

ወጣት አብርሃም በመንግስትና በሕወሓት በኩል 
በተደረገው የሰላም ስምምነት እጅግ ደስተኛ መሆኑን 

ይገልፃል። በሰላሙ ጉዳይ ከዚህ በፊት እርሱም 
በሙዚቃ አማካኝነት ሲዘፍንበት የቆየ እንደነበርም 
ያስታውሳል። ጦርነቱ ባይከሰት ለሁሉም መልካም 
የነበረ ቢሆንም ነገር ግን  ከጦርነቱ በኋላ ሰላም 
መምጣቱ እንዳስደሰተውም ይናገራል። 

ባለፉት ሁለት ዓመታት  በሁለቱም በኩል 
ትልቅ ጉዳት ደርሷል። ከጉዳቱ በኋላ ቢዘገይም 
ሰላም መምጣቱ እርሱን ብቻ ሳይሆን ሌሎች 
የትግራይ ተወላጅ ወጣቶችንም እንዳስደሰተም 
ነው የሚገልፀው። እዚህ አዲስ አበባና በውጪ 
አገራት ከሚኖሩ የትግራይ ተወላጆች በላይ በጦርነት 
ውስጥ ያለፈው የትግራይ ህዝብ ሰላም መምጣቱ 
በእጅጉ ሊያስደስተው እንደሚችል ያለውን ግምት 
ያስቀምጣል። 

የሰላም ስምምነቱን የፈፀሙት መንግስትና 
ሕወሓትም ከልብ ይበቃናል ብለው ድሮ የነበረውን 
የአንድነት መንፈስ እንዲመለሱና ህዝቡ ሰላሙን 
እንዲያጣጥም በማድረጋቸው አሁንም ለዚሁ ሰላም 
ከልብ እንዲሰሩ ምኞቱን ይገልፃል። ሁለቱ አካላት 
ይህን የሰላም ስምምነት ቀደም ብለው ቢያደርጉት ጥሩ 
የነበረ ቢሆንም ከዚህ በላይ ተጨማሪ የሰው ህይወት 
ሳይጠፋና ተደራራቢ ችግር ሳይፈጠር ተኩስ አቁመው 
መነጋገራቸውና የሰላም ስምምነት ማድረጋቸው በራሱ 
ትልቅ ነገር መሆኑን ያስረዳል። 

ለሰላም ስምምነቱ ተግበራዊነቱ ታዲያ ሁለቱም 
አካላት ሁሉንም ባለድርሻ አካላት በማሳተፍ ሊሰሩ 
እንደሚገባ ወጣት አብርሃም ይናገራል። መንግስት 
እንደ መንግስት ግዴታውን ሊወጣ እንደሚገባም 
ይጠቁማል። የትግራይ ክልል አንዱ የኢትዮጵያ 
አካል እንደመሆኑ ለክልሉ አስፈላጊውን ሁሉ ድጋፍ 
ሊያደርግ እንደሚገባም ነው የሚገልፀው። በተለይ 
ደግሞ ህዝቡ ከደረሰበት ጉዳት በቶሎ እንዲያገግምና 
የተሻለ ነገር እንዲያገኝ አስፈላጊ የሚባሉ የመሰረተ 
ልማት አውታሮችን ባፋጣኝ ወደነበሩበት ሊመልስ 
እንደሚገባ ያመለክታል። 

ህዝቡ በፋይናንስ፣ በኢኮኖሚ፣ በልማት፣ 
በማህበራዊና በስነልቦና ጠንካራ እንዲሆን ቅድሚያ 
ሰጥቶ መስራት እደሚገባውም ያስረዳል። በተመሳሳይ 
ሕወሓትም የፌደራሉን መንግስት በማገዝ በተለይ 
ደግሞ ለህዝቡ አስፈላጊው ድጋፍ እንዲደርስ በመርዳት 
ህዝቡን ሊክስ እንደሚገባም ይጠቁማል። በዋናነት 
የሰላም ዋጋው ምን ያህል አስፈላጊ መሆኑን ተረድተው 
አስፈላጊው ሁሉ ድጋፍ ከመንግስት ወደ ትግራይ ህዝብ 
እንዲደርስ ክትትልና ድጋፍ ማድረግ እንዳለባቸውም 
ነው የሚናገረው። 

‹‹በዚህ የሁለት ዓመት ጦርነት የትግራይ ወጣት 
ብዙ ነገር አይቷል›› የሚለው ወጣት አብርሃም ከዚህ 
አንፃር የሰላም ዋጋ የገባው ይመስለኛል ይላል። ይህ 
ትውልድ የሰላምን ዋጋ ሳያውቅ ቀርቶ ዋጋ እንደከፈለም 
ይገልፃል። አሁን ላይ ግን የትግራይ ወጣት የሰላም ዋጋ 
ከምንም በላይ ከፍ ያለ መሆኑን እንደተረዳ እርግጠኛ 
ነኝ። በይበልጥ ደግሞ እዚህ አዲስ አበባ ሳይሆን እዛው 
ትግራይ ያለው ወጣት የጦርነትን አስከፊነት በሚገባ 
የተመለከተና ከጦርነት ይልቅ ሰላምን ምርጫው 
የሚያደርግ እንደሚመስለውም ይጠቁማል። ከዚህ 
አንፃር ወጣቶቹ አሁን ላይ የመጣው ሰላም እንዲጠበቅና 
ዘላቂ እንዲሆን ኃላፊነታቸውን ሊወጡ እንደሚገባም 
መልእክቱን ያስተላልፋል። መንግስትንም ሊያግዙ 
እንደሚገባ ይመክራል። 

ከሁሉ በላይ በዚህ ጦርነት ወላጆችና ህፃናት 
የተጎዱ በመሆናቸው ወጣቶች ይህ ገብቷቸው ለሰላሙ 
መረጋገጥ አጋዥ ሊሆኑ እንደሚገባቸውም ነው ወጣት 
አብርሃም የሚጠቁመው። ለዚህም የትግራይ ወጣት 
ብቻ ሳይሆን በሁሉም የአገሪቱ አካባቢዎች የሚገኙ 
ወጣቶች የማገዝና ከትግራይ ወጣት ጎን የመቆም ድርሻ 
እንዳለባቸው ይጠቅሳል።   

ለሁለት ዓመታት በዘለቀው ጦርነት የትግራይ ህዝብ 
ህይወቱን ገብሯል። አካሉ ጎሏል። ተርቧል፤ ተጠምቷል፤ 
ታርዟል። በርካታ ግፍና መከራም አይቷል። የዚህ ችግር 
ዋነኛ ገፈት ቀማሽ ደግሞ  ወጣቱ እንደመሆኑ በዚህ 
ሁሉ መከራና ፍዳ ውስጥ አልፎ ዛሬ ላይ በህይወት 
ያለው የሰላም ዋጋ ምን ያህል ውድ እንደሆነ እንደሚረዳ 
ጥርጥር የለውም። ከዚህ አንፃር የትግራይ ወጣት 
ከሌሎች የኢትዮጵያ ወጣቶች ጋር በመተባበርና እጅ 
ለእጅ በመያያዝ ፊቱን ወደ ትምህርት፣ ስራና ልማት 
ያዞራል ተብሎ ይጠበቃል።   

 

የትግራይ ወጣቶች ስለሰላም

ወጣቱም 

ቢሆን ፊቱን ወደ 

ስራና ልማት በማዞር 

ለሰላሙ መረጋገጥ 

የበኩሉን ሚና 

መጫወት አለበት

የምድር በረከት

ኃይሉ ሣህለድንግል 

ክልሉ በማእድን ሀብቱ ይታወቃል። ወርቅ፣ እብነ 
በረድና የድንጋይ ከሰል በስፋት እንደሚገኙበትም 
መረጃዎች ያመለክታሉ። በወርቅ ማእድን ልማቱ ግን 
ይበልጥ ይታወቃል። 

መረጃዎች እንደሚያመለክቱት፤ ባለፈው 2014 
በጀት አመት ብቻ  22 ኩንታል ወርቅ ለብሄራዊ ባንክ 
ገቢ አድርጓል፤    22 ኩንታል ወርቅ ነው ያልኩት። 
የተመረተው ደግሞ በዘመናዊ መንገድ አይደለም፤ 
በባህላዊ መንገድ፤ በአነስተኛ አምራቾች።  በዚህ በጀት 
አመትም  34   ኩንታል ወርቅ በማምረት ለብሔራዊ 
ባንክ ለማስገባት አቅዷል። የቤኒሻንጉል ጉሙዝ 
ክልል።  

የክልሉ ማእድን ልማት ቢሮ ኃላፊ አቶ ካሚል 
ሀመድ  እንደሚሉትም፤ ክልሉ በማእድን ሀብት 
የታደለ ነው፤ ከእነዚህም መካከል ወርቅ፣ ድንጋይ 
ከሰልና እብነ በረድ ይጠቀሳሉ። በክልሉ ወርቅ በዋናነት 
እየለማ ሲሆን፣ በአነስተኛ አምራቾች የሚከናወነው 
ይህ የወርቅ ልማት ስራ በኋላ ቀር መሳሪያዎች ሲካሄድ 
ነው  የቆየው። 

ባህላዊ የወርቅ ማምረት ስራው በክልሉ ለስራ 
እድል ፈጠራ ከፍተኛ አስተዋጽኦ እያበረከተ ይገኛል። 
በክልሉ በወርቅ ማምረት ስራ ላይ ከ400 /ከአራት 
መቶ/ ማህበራት በላይ ተሰማርተዋል። ሌሎች 
በርካቶችም በማህበር ተደራጅተው ለማምረት 
በተለያዩ እንቅስቃሴዎች ላይ ናቸው ሲሉ ኃላፊው 
ይናገራሉ። ‹‹የክልሉ የወርቅ ሀብቱ በጥናት ተለይቶ 
አይታወቅም፤ እኛ ትንሽ ነው የለየነው፤ በተለምዶ 
ነው ቦታዎቹ እየተለዩት፤ በእጃችን እዚህ ወረዳ እዚህ 
አካባቢ ላይ ወርቅ ይመረት ነበር፤ ወርቅ አለ የሚል 
መረጃ ብቻ ነው ያለን ይላሉ። 

የወርቅ አመራረቱን ለማዘመን እየተሞከረ 
መሆኑንም ኃላፊው ይገልጻሉ፤ ‹‹እኛም አመራረቱ 
እንዲዘመን እየሞከርን ነው፤ አምራቾቹም አመራረቱን 
ለማዘመን የበኩላቸውን ጥረት እያደረጉ ናቸው›› 
ሲሉ ገልጸዋል። አብዛኞቹ አምራቾች ቴክኖሎጂ 
እንዲጠቀሙ እንፈልጋለን፤  ኬሚካል የሚጠቀሙ 
መሳሪያዎች ጉዳት እንዳያስከትሉ እየተሰራ መሆኑን 
ጠቅሰው፣ አሁን ደግሞ ከኬሚካል ነጻ የሆኑ 
መሳሪያዎች እየመጡ ናቸው፤ እሱን ማስተዋወቅ ላይ 
እየተሰራ ነው ብለዋል።

እሳቸው እንዳሉት፤ በአነስተኛ አምራቾች 
እየተካሄደ ያለው የወርቅ ልማት ከቅርብ ጊዜ ወዲህ 
በተወሰነ መልኩም ቢሆን በተሻሻሉ መሳሪያዎች 
መካሄድ ጀምሯል፤ በዚህም የአልሚዎቹን ጉልበትና 
የጊዜ ብክነት መቀነስ እንዲሁም በሚገኘው ምርት ላይ 
አዎንታዊ ለውጥ ማምጣት እየተቻለ ነው። ሁሉም 
በእዚያ ልክ እንዲመጣ እየታሰበ ነው። በስልጠና 
በኩልም እየተሰራ ነው። በጥናት በኩልም ኩባንያዎች 
ዝም ብለው አይደለም ወደ ስራ የሚገቡት ፤ ጥናት 
አድርገው ነው፤ ክልሉም ቦታዎችን በጥናት መለየት 
ይኖርበታል። 

በክልሉ የወርቅ ልማት አሁንም ሙሉ ለሙሉ ወደ 
ስራ ያልገቡት ኩባንያዎች መሆናቸውን አቶ ካሚል 
ጠቅሰው፣ በቅርቡ የማእድን ሚኒስትር ኢንጂነር ታከለ 
ኡማ  በኩርሙክ ወረዳ በወርቅ ልማት የተሰማራ አንድ 
ትልቅ ኩባንያን እንቅስቃሴ ለመመልከት በስፍራው 
ተገኝተው እንደነበርም ይገልጻሉ።  ኩባንያው 
ቦታ ወስዶ ወደ ስራ መግባት ሳይችል መቆየቱን 
አመልክተው፣ ስራ ውስጥ ሙሉ ለሙሉ እንዲገባ 
በአካባቢው ያሉትን የተወሰኑ ግለሰቦች ማስወጣት 
እንደሚያስፈልግ አስታውቀዋል። 

ኩባንያው ለወርቅ ልማቱ ይዞ የሚመጣው 
የማምረቻ መሳሪያ ከሌሎች በዘመናዊ መንገድ 
ወርቅ ከሚያመርቱ ኩባንያዎችም የተለየ መሆኑን 

በህገወጥ የወርቅ ግብይት እየተፈተነም ለእቅዱ 
ስኬት የሚተጋው ክልል

ነው ያመለከቱት። ብዙ ኬሚካሎችን እንዲሁም 
ድማሚት ሊጠቀም እንደሚችል ጠቁመው፣ በዚህም 
ሰዎች ጉዳት ሊደርስባቸው እንደሚችልና ኩባንያው 
ስራ ውስጥ ቀጥታ እንዲገባ በአካባቢው ያሉ ሰዎች 
ከአካባቢው መውጣት እንዳለባቸው መጠቆሙን 
ተናግረዋል። 

በክልሉ ያለውን እምቅ የወርቅ አቅም ለመጠቀም 
የሚያስችል አቅም ያለው ኩባንያ መሆኑን ጠቅሰው፣ 
እንደ ክልል እኛም የወርቅ ልማቱን አካባቢ 
ነጻ እናደርጋለን ብለን እናስባለን፤ በዚህ በኩል 
የሚጠበቅብንን ሁሉ ድጋፍ እያደረግን ነው ሲሉ 
ተናግረዋል። 

በክልሉ ሜድሮክ ኩባንያም የተለያዩ ማእድን 
በማልማት ላይ መሆኑን ተናግረው፣ ኩባንያው 
በመተከል ዞን በእብነበረድ ልማት በአሶሳ ዞን ላይ 
ደግሞ በወርቅ ማምረት ስራ ላይ መሰማራቱን 
ጠቅሰዋል። በአሶሳ ዞን የማስፋፊያ ቦታ ጠይቆ 
እንደተሰጠውም ገልጸዋል። 

የማእድን ሀብቱ ለክልሉ ህዝብ የስራ እድል 
በመፍጠር ትልቅ ሚና እየተጫወተ መሆኑንም 
ጠቅሰው፣ ለወርቅ ልማቱ እኛም ትኩረት ሰጥተን 
ድጋፍ እያደረግን እንገኛለን ይላሉ። ኃላፊው በክልሉ 
አብዛኛው ወርቅ የማምረት ስራ እየተከናወነ ያለው 
በባህላዊ መንገድ በልዩ አነስተኛ ወርቅ አምራች 
ማህበራት መሆኑን  አመልክተዋል። 

ክልሉ ከሚያስተዳድረው ማእድን ሀብት 
ስፋት አኳያ ቀደም ሲል በኤጀንሲ ደረጃ የነበረው 
የማእድን ልማት ስራ ወደ ቢሮ እንዲያድግ መደረጉን 
ተናግረዋል። ይህ በመሆኑም አመራሩ ከአንድ 
አመራር ወደ ሁለት አመራር እንዲያድግ ሁኔታዎች 
ተፈጥረዋል ብለዋል።  

ብሔራዊ ባንክ ለወርቅ አምራቾች ከዓለም 
ገበያው የ35 በመቶ ጭማሬ በማድረግ ወርቅ 
ለመረከብ ምቹ ሁኔታ መፍጠሩ ይታወቃል። ይህም 
ተደርጎ ግን ከቅርብ ጊዜ ወዲህ ወደ ብሔራዊ ባንክ 
የሚገባው የወርቅ መጠን በከፍተኛ ሁኔታ መቀነሱን 
ባንኩ በቅርቡ መግለጹ ይታወሳል። ይህን ችግር 
ለመፍታትም በወርቅ አምራች ክልሎች ግብረ ሀይል 
ተቋቁሞ ህገወጥ ግብይቱን የመቆጣጠር ስራ እየተሰራ 
ይገኛል። የቤኒሻንጉል ጉሙዝ ክልል ማእድን 
ልማት ቢሮ ኃላፊ እንዳሉትም የወርቅ ግብይቱ 
በኮንትሮባንድ ነጋዴዎች ፈተና ውስጥ ገብቷል።

ብሔራዊ ባንክ ከዓለም የወርቅ ዋጋ ሲነጻጸር 
35በመቶ ጭማሪ ማድረጉን የጠቀሱት ኃላፊው፣ 
የጥቁር ገበያው ደግሞ ከዚህ ጨምሮ ዋጋ እየሰጠ 
ነው  ይላሉ። በጥቁር ገበያው ላይ ጠንካራ ቁጥጥርና 
እርምጃ መውስድ እንደሚገባም ነው ያስገነዘቡት። 

በማእድን ዘርፍ ላይ ጥሩ ስራ እየተሰራ 
መሆኑን ጠቅሰው፣ ወርቅ ላይ እንደ ክልልም እንደ 
ሀገርም የኮንትሮባንድ ንግድ ትልቅ ፈተና መሆኑን 
አስታውቀዋል። ‹‹እኛም  ይህን ህገወጥ ድርጊት 
ለመከላከልና ለመቆጣጠር ግብረ ሀይል አቋቁመን 
ስንሰራ ቆይተናል፤ ውጤቱ ግን እኛ በምንፈለግው 
ልክ አልጋ ባልጋ እየሆነ አይደለም ሲሉ ጠቁመዋል። 

ወርቅ ለብሔራዊ ባንክ በማስገባት በኩል 
በኮንትሮባንድ ንግድ የተነሳ ችግር ገጥሞን ቆይቷል 
ሲሉ ጠቅሰው፣ የሚመረተውና ለብሔራዊ ባንክ 
ገቢ የሚደረገው ወርቅ መጠን ሰፊ ልዩነት እንዳለው 
አስታውቀዋል። በክልሉ ወርቅ በብዛት እንደሚመረት 
ገልጸው፣ እዚህ የሚታየው ቅናሽ ነው ብሔራዊ ባንክ 
ላይ በከፍተኛ ደረጃ ቅናሽ እንዲታይ እያደረገ ያለው 
ሲሉም አስታውቀዋል። 

 አቶ ካሚል እንዳሉት፤ በኮንትሮባንድ ንግድ 
ሳቢያ  ከቤኒሻንጉል ጉሙዝ ክልል ወደ ብሔራዊ 
ባንክ የሚገባው የወርቅ መጠን በጣም ቀንሷል። 
ቀደም ሲል በሳምንት አልገባም ከተባለ  ሰኞ ሰኞ ብቻ 
10 ኪሎ ወርቅ ለብሔራዊ ባንክ ገቢ ይደረግ ነበር። 
በሳምንቱ መጨረሻ ላይ ደግሞ ከ20 እስከ ሰላሳ ኪሎ 
ግራም ይገባ ነበር። ይህ መጠን አንዳንዴ 40 ኪሎ 
ግራምም ይደርስም ነበር። አሁን ግን ሰኞ ብቻ አስር 
ኪሎ ይገባ የነበረው ወርቅ ወደ ሁለት ኪሎና ሶስት 
ኪሎ ወርዷል። በጣም በሚያሳዝን ሁኔታ አንድ 
ኪሎ የገባበት ጊዜም አለ። 

ኃላፊው ክልሉ በተያዘው 2015 በጀት አመትም 
34 ኩንታል ወርቅ ለማምረት ማቅዱን ጠቁመው፣ 
በዚህ ስድስት ወር ወደ 18 ኩንታል ወርቅ ለማምረት 
ታቅዶ እንደነበርም አስታውሰዋል። በዚህ ስድስት 
ወር ወደ ሶስት መቶ ኪሎ ግራም ነው ያገኘነው ይላሉ። 
ይህም በጣም ትንሽ መሆኑን ነው ያመለከቱት። 

በክልሉ በጣም ብዙ ወርቅ ይመረታል፤ ወደ 
ብሔራዊ ባንክ የሚገባው ግን እየቀነሰ ነው፤ ለእዚህ 
ትልቁ ችግር ጥቁር ገበያ ነው ያሉት ኃላፊው፣ 
ድርጊቱ የሚፈጸመው በሀገሪቱ ኢኮኖሚ ላይ ችግር 
ለመፍጠር ሆን ተብሎም ሊሆን እንደሚችል ነው 
ያመለከቱት።

 ‹‹እኛ በአካባቢያችን የሚመረተው ወርቅ ሀገር 
ሊገነባ በሚችል መልኩ መገበያየት አለበት ብለን 
አቋም ይዘን እየሰራን ነው፤ የሚያስፈልገውን ጥበቃና 
ቁጥጥር ለማድረግ፣ እርምጃም ለመውሰድ ዝግጅት 
ተደርጓል ሲሉ ነው ኃላፊው የገለጹት። የኮንትሮባንድ 
መቆጣጠር ግብረ ሀይል በተለይ በወርቅ ላይ እየሰራ 
መሆኑንም አስታውቀዋል።    

ኃላፊው እንዳሉት፤ ወርቅ የሀገር ሀብት ነው፤ 
ማንም እንደፈለገው ብቻውን የሚያድግበት 
አይደለም፤ ወርቅ ለእኛ አካባቢ ደግሞ ዶላር ማለት 
ነው። በደንብ ካልሰራንበት ሌላ ችግርም ያስከትላል። 
‹‹ቁጥጥር የሚያደርግ ግብረ ሀይል እንደ ክልልም 
አለ። ከፌዴራል አካልም ጋር በቅንጅት እየተሰራ 
ነው። በዚያ ልክ ግን ለውጥ ሊመጣ አልቻለም።  

ህገወጥ ግብይቱን ለመከላከልና ለመቆጣጠር 
በግብረ ሀይል ሁሌም እንደሚሰራ ተናግረው፣ 
ውጤት ያልመጣው ግን በሁለት ምክንያት ነው 
ይላሉ። ከወርቅ አዘዋዋሪ ነጋዴዎች ጋር በእዚህ ችግር 
ላይ ውይይት መደረጉንም ተናግረዋል።  ‹‹ወርቅ 
በየትኛውም ስፍራ ግብይት ሊፈጸምበት የሚችል 
ነው። በየሞባይል ቤቱ፣ ሆቴል ቤቱ ወዘተ ሁሉ 
ይሸጣል፤፡ ማንኛውም ቦታ የምትገለገልበት ቦታ ሁሉ 
ሄደህ ልትሸጠው የምትችል በመሆኑ የቁጥጥር ስራውን 

ፈትኖታል ያሉት ኃላፊው፣ ይህን ችግር ለመፍታት 
የተወሰኑ መነሻዎችን ይዘን ቁጥጥር እያደረገን ነው 
ይላሉ።

ህጋዊ ወርቅ አዘዋዋሪዎች ህገወጦችን 
የሚያሰማሩበት ሁኔታም እንዳለም ነው ኃላፊው 
ያመለከቱት። እነዚህ ላይ ጥብቅ ቁጥጥር ማድረግ 
እንደሚገባ፣ ህጋዊ ነጋዴዎችም በእኛ ፈቃድ ህገወጥ 
ተግባር መሰራት የለበትም የሚል አቋሙ እንዲይዙ 
ማድረግ እንደሚያስፈልግም አስገንዝበዋል። እዚሀ ላይ 
እርምጃ መውሰድ ይገባል፤ ያልተገባ ትርፍ አገኛለሁ 
በሚል ህገወጦችን በወርቅ ግብይት ውስጥ ማሰማራት 
ተገቢ አይደለም ብለዋል።

አየር መንገድ ላይም ጥብቅ ቁጥጥር ማድረግ 
እንደሚገባም አስታውቀው፣ ባለን መረጃ መሰረት 
የወርቅ ማዘዋወሩ በሀገር ውስጥ ብቻ የሚፈጸም 
አይደለም፤ ውጭ ሀገር ድረስ ይዘልቃል ሲሉም 
አመልክተዋል።  

እኛም ህገወጥ እና ህጋዊውን ነጋዴ መለየት ላይ 
ችግር እንዳለ ተረድተናል ሲሉም ጠቅሰው፤ ህገወጦች 
እንደፈለጉ የሆኑት በቁጥጥራችን መላላት ነው ብለን 
አይተናል ሲሉም ገልጸው፣ በደንብ ከተቆጣጠርን 
ህገወጡ ወደ ህጋዊነት የማይመጣበት ምንም ምክንያት 
እንደማይኖር አስታውቀዋል። 

የማእድን ሚኒስትሩ ኢንጂነር ታከለ ኡማ በቅርቡ 
በክልሉ የተገኙት አንድም ይህን ህገወጥ ተግባር 
መቆጣጠር በሚችልበት ሁኔታ ላይ በመነጋገር አቅም 
ለመፍጠር እንደነበር ኃላፊው አስታውሰው፣  ‹‹እኛም 
በዚህ ልክ እየሰራን ማገዝ ያለብንን ያህል እያገዝን 
የተመረው ወርቅ ለሀገር በሚጠቅም መልኩ ስራ ላይ 
መዋል አለበት በሚል አቋም እየሰራን ነው›› ብለዋል። 

የወርቅ ግብይትን ለመቆጣጠር አስቸጋሪ ከመሆኑ 
አኳያ የሚያመልጡ ነገሮች ሊኖሩ ይችላሉ ያሉት 
ኃላፊው፣ ይህን ችግር ለመፍታት ሁሉም ዜጋ /
በማምረቱም ሆነ በግብይቱ የተሰማራም ያልተሰማራም/ 
የኮንትሮባንድ ንግዱን በመከላከልና በመቆጣጠሩ ስራ 
መሳተፍ እንደሚኖርበት አስገንዝበዋል። 

በክልሉ አንዳንድ አካባቢዎች የነበረው የጸጥታ 
ችግር ተፈትቶ አንጻራዊ ሰላም መጥቷል፤ የገንዘብ 
እንቅስቃሴም በስፋት እየታየ ነው። ሰላም ካለ ሁሉም 
ገብቶ እንዲሰራ እንፈልጋለን ያሉት ኃላፊው፣ ሁሉም 
ግን ስርአት ይዘው እንዲሰሩ እንፈለጋለን፤ ከዚህ 
በኋላ ሁላችንም ቁርጠኝነት ወስደናል፤ በግብረ ሀይል 
ብቻ ሳይሆን ኬላዎች አካባቢ የሚሰራ አሻጥር ካለም 
መቆጣጠር ያስፈልጋል ብለዋል። 

ኮንትሮባንዶችን መቆጣጠር ከቻልን እቅዳችንን 
ማሳካት እንችላለን ሲሉም አመልክተው፣  ወርቅ 
ስላልተመረተ አይደለም ዝቅተኛ አፈጻጸም የተፈጸመው፤ 
በኮንትሮባንድ ንግዱ ሳቢያ ነው ብለዋል። 

እኛ የለየናቸው በመንግስት በኩል መወሰድ 
ያለባቸው እርምጃዎች አሉ። ኮንትሮባንዲስቶችን 
መቆጣጠር እንዲሁም በስራው ለተሰማሩ ሰዎች ምቹ 
ሁኔታ መፍጠር ከቻልን እቅዱን ማሳካት እንችላለን 
ብለዋል። በቂ ምርት አለ ፤ በተለይ ደግሞ ኩባንያዎች 
ላይ ትኩረት ካደረግን እቅዳችንን እናሳካለን ነው ያሉት።

ወርቅ በስራ እድል ፈጠራም በተለይ ኢኮኖሚን 
በማመንጨት፣ ለሀገር ትልቅ ድርሻ ያለው ስለመሆኑ 
በተለይ ከባለፈው በጀት አመት ጥሩ ትምህርት 
ወስደንበታል ሲሉ ኃላፊው ይናገራሉ።  ‹‹የክምችት 
ልዩነት ካልሆነ በቀር፣ በእኛ ክልል ላይ ወርቅ የሌለበት 
ስፍራ የለም፤ ሁሉም ጋ አለ›› ሲሉ ኃላፊው ይጠቁማሉ፤ 
ቀደም ሲል በመተከልና ከማሼ ዞኖች ከሰላም እጦት 
ጋር በተያያዘ እንቅስቃሴዎች ተዳክመው እንደነበር 
አስታውሰው፣ አሁን በአካባቢዎቹ ጥሩ ሁኔታዎች 
እንደሚታዩም ጠቁመዋል። ይህን አቅም ሁሉ ሰብሰብ 
አድርጎ በመጠቀም ክልሉ ለሀገር ጭምር የሚተርፍ 
ስራ ሊሰራ እንደሚችልም ነው ያመለከቱት። 

አቶ ካሚል ሀመድ

ዓለም አቀፍ 

መዝናኛ

የብዕር ጠብታ 

በጋዜጣው ሪፖርተር

በሕንድ የተመረቱ ሁለት ሽሮፕ መድኃኒቶች በርካታ 
ልጆች ላይ ሞት በማስከተላቸው ለልጆች እንዳይሰጡ  የዓለም 
ጤና ድርጅት አስጠነቀቀ። 

አምብሮኖል እና ዶክ-11 ማክስ የተባሉት የሕንድ 
ምርት የሆኑ በሽሮፕ መልክ የተዘጋጁ የሕጻናት መድኃ 
ኒቶች ኡዝቤክስታን ውስጥ የሞት ጉዳት በማስከተላቸው 
የዓለም ጤና ድርጅት ጥቅም ላይ እንዳይውሉ ማስጠንቀቂያ 
ተሰጠው። 

ድርጅቱ እንዳለው ማሪዮን ባዮቴክ በተባለ የመድኃኒት 
ፋብሪካ የተመረቱት እነዚህ ሽሮፖች “ከሚጠ በቀው የጥራት 
ደረጃ በታች” መሆናቸው ተመላክቷል።

አምራቹም ቢሆን ስለመድኃኒቶቹ ደኅንነት ማረጋገጫ 
መስጠት አልቻለም። 

ማስጠንቀቂያው የወጣው ማሪዮን ባዮቴክ ያመረታ 
ቸውን እነዚህን ሽሮፖች የወሰዱ 18 ልጆች ኡዝቤክስታን 
ውስጥ መሞታቸው ከተገለጸ ከሳምንታት በኋላ ነው። 

መድኃኒት አምራቹ ድርጅት አስካሁን ስለተሰጠው 
ማስጠንቀቂያ ምላሽ አልሰጠም።  ቢቢሲም ማሪዮን 
ባዮቴክ እና የሕንድ የጤና ሚኒስቴር ምላሽ እንዲሰጡ ጥያቄ 
አቅርቧል። 

ነገር ግን ኡዝቤክስታን ውስጥ ከመድኃኒቱ ጋር በተያያዘ 
ሞት መከሰቱ ከተዘገበ በኋላ የሕንድ ጤና ሚኒስቴር መድኃኒት 
ፋብሪካው ምርቱ እንዲያቆም አድርጓል። 

በዚህ ሳምንት ሰሜናዊ ሕንድ ግዛት የሆነችው እና ማሪዮን 
ባዮቴክ የሚገኝባት የኡታር ፕራዴሽ ግዛት የምግብ ደኅንነት 
ቁጥጥር መሥሪያ ቤት የፋብሪካውን ፈቃድ አግዶታል። 

የዓለም ጤና ድርጅት ሐሙስ ባወጣው ማስጠን ቀቂያ 
ላይ እንዳለው፣ የኡዝቤክስታን ጤና ሚኒስቴር የጥራት 
ቁጥጥር ቤተ ሙከራ ባደረገው ምርመራ አምብሮኖል እና 
ዶክ-11 ማክስ በተባሉት የሳል ሽሮፖች ላይ ጎጂ የሆኑ ንጥረ 
ነገሮች ተገኝተዋል። 

“እነዚህ መድኃኒቶች በሌሎች አካባቢዎች በሚገኙ 
አገራት ውስጥ ጥቅም ላይ እንዲውሉ ተፈቅደው ሊሆኑ 

ሁሌ ከእንቅልፌ የሚቀሰቅሰኝ የአያቴ ሰላላ ድምጽ 
ነው። 

‹ማሞ..አንተ ማሞ? ትለኛለች..ካልጠፋ ስም 
ማሞን መርጣ። አያቴ ሳትጠራኝ ውላ አታውቅም..ቀኑ 
የሚመሸው እየጠራችኝ ነው፡፡

ማሞ አያቴ ያወጣችልኝ ስም ነው።ምን ማለት 
እንደሆነ ዛሬም አልደረስኩበትም። ከመዝገብ ስሜ 
ውጭ በአያቴ የወጡልኝ ሶስት የቤት ስሞች አሉኝ። 
ለሁለቱ ባዳ ነኝ..መች ጠርታኝ መች አቤት እንዳልኳት 
አላስታውስም። ቤት እንግዳ ሲመጣ ወይም ደግሞ 
ከሰው ጋር እያወራች በወሬዋ መሀል እኔ ካለሁ ነው 
እነዛን ስሞች የምትጠቀማቸው። አያቴ ማሞ ስትለኝ 
ትልቅ የሆንኩ ነው የሚመስለኝ። ከትልቅም አያትና 
ቅድመ አያት የሆንኩ ነው የሚመስለኝ። አርጅቼና 
ገርጅፌ በትንሹ እኔ ውስጥ ግዙፉን ሌላ ሰው አየዋለሁ። 
በዚህም ማሞ ስትለኝ አልወድም። አያቴ ስም ማውጣት 
ላይ ጎበዝ ናት።ሁሉም የልጅ ልጆቿ አያቴ ባወጣችላቸው 
ስም የሚጠሩ ናቸው። ግን ላንዳችንም የሚወደድ ስም 
አውጥታልን አታውቅም። አንዳንዴ በማይወደድ ስም 
ብትወዳደር ሻምፒዮን ትሆን ነበር እላለሁ። እኔን ማሞ 
እንዳለችኝ ሁሉ..ሌሎቹንም በሁለት ፊደልና አፍ ላይ 
በሚጎረብጡ ፊደላት የምትጠራን ነች።ማሞ እንኳንም 
ትምህርት ቤቴ ስም አልሆነ እንጂ ቢሆን ኖሮ አያቴን ስሜ 
በተጠራ ቁጥር የምቀየማት ሴት ትሆን ነበር።እንኳንም 
ቤት ውስጥ ቀረ። እንኳንም የውጭ ስሜ አልሆነ።አሁን 
ማሞ ምኑ ይወደዳል?

ከሁሉም የሚያስቀኝ የታናሽ እህቴ ስም ነው። 
‹መሽኒያሽ ወርቅ..አያቴ ነች ያወጣችላት። እንኳን 
የውጭ ሰው እኔ ወንድሟ እንኳን በዚህ ስም ስጠራት 
አፍራለሁ። ቤተሰቡ ላይ ማዕቀብ ጥላ ከአያቴ በስተቀር 
ማንም አይጠራትም። ቤትም ሆነ ውጭ ከሰው ጋር 

በትረ ሙሴ (መልከ ኢትዮጵ) የምትጣላው በዚህ ስሟ ሲጠሯት ነው። እህቴ ትክክለኛ 
ስሟ  አደይ ነው። አባቴ ነው ያወጣላት። መስከረም 
መሀል ላይ የደመራ ሰሞን ነው የተወለደችው።አያቴ 
‹መሽኚያሽ ወርቅ› ያለቻትም ከቁንጅናዋ ተነስታ 
እንደሆነ ስታወራ ሰምተናል። ቤት ውስጥ ያቺን መሳይ 
ቆንጆ ልጅ ‹መሽኚያሽ ወርቅ› መባሏ ከአያቴ ውጭ 
ማንም አልተዋጠለትም። አያቴ ስም ስታወጣ ለራሷ 
እንዲመቻት እንጂ ለሌላው ግድ የላትም፡፡

አይኔን እያሻሸሁ ወደ ደጅ ወጣሁ።ለምስራቅ 
ጣይ ጎኗን ሰጥታ አያቴን ደጅ ላይ አገኘኋት።የእኔና 
የአያቴ ታሪክ ሁሌም አንድ አይነት ነው። በሰላላ 
ድምጽዋ ተቀስቅሼ አይኔን እያሻሸሁ ወዳለችበት ስሄድ 
እንዲህ እንደ አሁኑ ለምስራቅ ጣይ ጎኗን ሰጥታ ነው 
የማገኛት።አያቴን የምቀየማት..በአንድ ነገር ነው። 
እሱም ያለምክንያት ስትጠራኝ ነው። እኔ ካልነቃሁ የነጋ 
አይመስላትም፡ እኔ ጎኗ ካልቆምኩ ደስ አይላትም።ለዛም 
ለሆነው ላልሆነው ትጠራኛለች፡፡

‹ምነው? ስላት..ምነው ተኝተህ ዋልክሳ..ከነጋ ቆየ 
እኮ› ትለኛለች፡፡

‹ምነው? ስላት ‹አይ እንዲያው ነው..መንጋቱን 
ከረሳኸው ላስታውስህ ብዬ ነው› ትለኛለች፡፡

‹ምነው? ስላት ‹ብቻዬን እንዴት ልሁን ብዬ› ነው 
ትለኛለች፡፡

የጠዋት እንቅልፍ እወዳለሁ..ሕይወትን ከማመሰግን 
ባቸው ምክንያቶች ውስጥ አንዱ የጠዋት እንቅልፍ ነው። 
ሕይወት ያለጠዋት አትጥመኝም። ውበቷ፣ ድምቀቷ  
በማለዳ እንቅልፍ ውስጥ ነው የሚታየኝ። በማለዳ 
ለሽ ማለት ሕይወት የሚጀመርበት የመኖር አልፋ ነው 
እላለሁ። በዚህ ጣፍጦኝ በተኛሁት የጠዋት እንቅልፌ 
ውስጥ ነው የአያቴ ሰላላ ድምጽ የሚሰነቀርብኝ። 
ፈልጋኝ..አስፈልጌያት ብትጠራኝ እኮ ችግር የለውም..ግን 
እሄዳለሁ..ጠርታኝ ቀርቼ አላውቅም፡፡

‹አቤት? እላለሁ እንደሁልጊዜዬ እንቅልፍ ያልጠገቡ 
አይኖቼን እያሻሸሁ..ባልነቃና በደበተው ሁለት ድምጽ፡፡

‹ና እስኪ ዶሮ ላባ አምጣልኝ?
‹ለምንሽ?
‹ጆሮዬን ልኮረኩርበት› ትለኛለች።ከአያቴ ትዕዛዞች 

ውስጥ አብዛኞቹ የዶሮ ላባ ትዕዛዞች ናቸው።ጠርታኝ 
ዶሮ ላባ አምጣልኝ ሳትለኝ የቀረችበትን ጊዜ አላስታውሰ 
ውም። ልጅነቴ ያለቀው ለእሷ ጆሮ መኮርኮሪያ ዶሮ ላባ 
ሳመላልስ ነው፡፡

ትዕዛዟን ተቀብዬ ዶሮ ላባ ፍለጋ እኳትናለሁ። 
ግቢው ውስጥ ዶሮ ላባ ሳጣ ትልቁ የግራር ዛፍ ላይ 
ከሚሰፍሩት አሞራና ጉጉቶች ላባ ልፈልግ ወደዛ 
እሄዳለሁ። ብዙ አይነት መልክ ያላቸውን ብዙ ላባዎች 
ሰባስቤ ወደ አያቴ እመለሳለሁ። በላባዎቹ ውበት 
የአያቴን መደነቅ እያሰብኩ፣ በላባዎቹ ቀለም የአያቴን 
ምላሽ እያሰብኩ ወዳለችበት አዘግማለሁ፡፡

‹ምነው የውሀ ሽታ ሆንክሳ? አለችኝ ላባውን 
ልትቀበለኝ እጇን እየዘረጋችልኝ። አያቴ ልካኝ እንዲህ 
ሳትለኝ ቀርታ አታውቅም።ከታዘዝኩበት ስመለስ በዚህ 
ንግግሯ ነው የምትቀበለኝ፡፡

ላባዎቹን አገላብጣ ካየች በኋላ ‹አይ ያንተ ነገር! 
ዶሮ ላባ አልኩህ እንጂ የወፍ ላባ አምጣልኝ አልኩ? 
ይሄ ምኑ ሊረባኝ? ስትል የተቀየመ ፊት አስታቀፈችኝ። 
እንዳሰብኩት በላባዎቹ ውበት የአያቴን መደነቅ 
አላየሁም። እንዳሰብኩት በላባዎቹ ቀለም የአያቴን 
አግራሞት አላስተናገድኩም። አንዳንድ ነገሮች 
ለሁላችንም እኩል ውበት፣ እኩል ዋጋ የላቸውም። 
እኔን ያስፈነደቁኝ ላባዎች በአያቴ ፊት ምንም ሆነው 
አገኘኋቸው፡፡

ባለቀለም ላባዎቹን ተቀብዬ የምትፈልገውን አይነት 
ላባ ላመጣላት ከአጠገቧ እሸሻለሁ።ካለችበት ራቅ ብዬ 
በአይኖቼ ወዲያ ወዲህ ስል እያየችኝ ‹አሁን ዶሮ ላባ 

አጥተህ ነው..ሜዳው ሁሉ ዶሮ ላባ አይደል? ትለኛለች። 
ለአያቴ ሁሉም ነገር ቀላል ነው። ለተቀማጭ ሰማይ 
ቅርብ ነው የሚለው አባባል አያቴ ጋ ነው ቅልብጭ ብሎ 
የማገኘው፡፡

አፏ አያርፍም..
‹እስኪ ግድግዳው ላይ ፈለግ አድርገው፣ ለፋሲካ 

የታረዱት ዶሮዎች ላባቸው የት ይሄድና› አለችኝ ወደ 
ግድግዳው በአጋጭዋ እየጠቆመችኝ፡፡

‹ለፋሲካ የታረዱት ዶሮዎች? አልኩ በውስጤ..
ከምጸት ሳቅ ጋር። ድምጽ አውጥቼ አያቴ ብትሰማኝ 
ደስ ባለኝ ነበር። አያቴ ነገር ታገናኛለች..ለፋሲካ እኛ 
ቤት ከአንድ በላይ ዶሮ ታርዶ አያውቅም።ራቅ ብላ 
በጠራራ ጸሀይ የጠላ ብቅል የምታሰጣውን ጎረቤታችንን 
መልካምን ለማስቀናት ብላ እንደተናገረች አላጣሁትም። 
ደግነቱ የአያቴ ድምጽ ስለማይሰማ ለመልካም ጆሮ 
አልደረሳትም። አያቴ ወዳለችኝ ቦታ ስሄድ ብዙ የዶሮ ላባ 
ግድግዳው ላይ ተሸጦ አገኘሁ። አንድ አራት መዝዤላት 
ተመለስኩ። ጎሽ ተባረክ ትላለች ብዬ ስጠብቅ ‹ይሄ ሁሉ 
ምን ይሰራልኛል..አንድ ይበቃኛል? ስትል ከታቀፍኩት 
ላባ መሀል አንድ መዛ ወሰደች። ነጭ ስለምትወድ ነጯን 
መርጣ..

ፊቷ እንደቆምኩ የዶሮውን ላባ በእጇ ፍቃ እንደ 
መጥረጊያ ጫፉ ላይ ጎፈሬ አበጅታ፣ ግራ መዳፏ ላይ 
ምራቋን ተፍታ የዶሮውን ላባ ምራቋ ላይ አንደባለለችው። 
ከዛም ወደበላት ቀኝ ጆሮዋ ላባውን ሰደደችው። በሌባ 
ጣቷና በአውራ ጣቷ ላባውን እያሽከረከረች..ጆሮዋ 
ውስጥ ታንደባልለው ጀመር። በዚህ ሁናቴ የአያቴ 
አይኖች በስሜት በትንሹ ተጨፈኑ፡፡

ከፊቷ ላይ ሳልሄድ ጆሮዋን ያከከችበትን ላባ 
አውጥታ ጆሮ ግንዷ ላይ ሰቀለችው። ከብዙ ሰዓት በኋላ 
ወዳለችበት ስመጣ አይኗን በስሱ ጨፍና ሌላኛውን 
ጆሮዋን ስትኮረኩር ደረስኩባት፡፡

አያቴና ዶሮ ላባ

የዓለም ጤና ድርጅት ሁለት የሕጻናት 
መድሐኒቶች ላይ ማስጠንቀቂያ አወጣ

ይችላሉ። በተጨማሪም መደበኛ ከሆነው ገበያ ውጭ ወደ 
ሌሎች አገራት እና አካባቢዎች ተሰራጭተው ሊሆን ይችላል” 
ሲል የዓለም ጤና ድርጅት አስጠንቅቋል። 

ጨምሮም እነዚህ ደረጃቸውን ያልጠበቁ ምርቶች 
“ደኅንነታቸው ያልተጠበቀ ከመሆኑ በላይ በተለይ ለልጆች 
ከተሰጡ ከባድ ጉዳት ወይም ሞትን ሊያስከትሉ ይችላሉ” 
ብሏል። 

ሕንድ ለዓለም ከሚቀርቡት መድኃኒቶች ውስጥ አንድ 
ሦስተኛውን የምታመርት በመሆኗ “የዓለም መድኃኒት ቤት” 
በመባል ትታወቃለች። 

አብዛኞቹ ታዳጊ አገራትም መድኃኒቶችን የሚያገኙት 
ከሕንድ ነው። በተጨማሪም በአሁኑ ወቅት ሕንድ በፍጥነት 
እያደጉ የሚገኙ ግዙፍ የመድኃኒት አምራች ኩባንያዎች አገር 
ናት። 

ነገር ግን ከቅርብ ጊዜ ወዲህ ሕንድ ውስጥ ከተመረቱ 
መድኃኒቶች ጋር በተያያዘ በሌሎች አገራት ውስጥ በልጆች 
ላይ ሞት በማጋጠሙ በመድኃኒት ፋብሪካዎቹ ላይ ያለው 
አመለካከት አሉታዊ እየሆነ ነው። 

በተመሳሳይ አንድ ሌላ የሕንድ መድኃኒት ፋብሪካ 
ያመረታቸው አራት የሳል ሽሮፖች አስከተሉት በተባለ የኩላሊት 
ጉዳት ሳቢያ 66 ልጆች ጋምቢያ ውስጥ በመሞታቸው ባለፈው 
ጥቅምት የዓለም ጤና ድርጅት ተመሳሳይ ማስጠንቀቂያ 
አውጥቶ ነበር። 

ነገር ግን የሕንድ መንግሥት እና ሜይደን የተባለው 
የመድኃኒቶቹ አምራች የቀረበውን ክስ አስተባብለዋል። 

ዚምባቡዌ የስራ ማቆም አድማ የሚያደርጉ የጤና 
ባለሙያዎችን በእስራት እቀጣለሁ አለች። ዚምባቡዌ 
የስራ ማቆም አድማ የሚያደርጉ የጤና ባለሙያዎችን 
በእስራት እንደምትቀጣ አስጠንቅቃለች። የደቡብ 
አፍሪካዋ ሀገር የተራዘመ የስራ ማቆም አድማን የሚከለክል 
ህግ ይፋ አድርጋለች።

ፕሬዚዳንት ኢመርሰን መናንጋዋ የፈረሙት አዲስ 
ህግ፥ ከሶስት ቀናት በላይ የስራ ማቆም አድማ የሚያደርጉ 
የጤና ባለሙያዎች እስከ ስድስት ወራት በሚደርስ እስራት 
እንደሚቀጡ ያመላክታል። አዲሱ ህግ የጤና ባለሙያዎች 
አድማ ላይ ሆነውም ለድንገተኛ ህመምተኞች አገልግሎት 
መስጠት እንዳለባቸውም ያስገድዳል ነው የተባለው።

ዶክተሮች እና ነርሶችን ጨምሮ አጠቃላይ የጤና 
ባለሙያዎች ካለባቸው ኃላፊነት አንፃር የስራ ማቆም 
አድማ ሊመቱ የሚችሉት ለሶስት ቀናት ብቻ መሆኑን 

የመንግስት ቃል አቀባይ ኒክ መናንጋዋ ተናግረዋል። እንደ 
ደቡብ አፍሪካና ዛምቢያ ያሉ ሀገራትም የስራ ማቆም 
አድማ በሚያደርጉ የጤና ባለሙያዎች ላይ ከደመወዝ 
ቅጣት እስከ መባረር የሚደርስ እርምጃ እንደሚወስዱ 
ቢያሳስቡም እንደ ሃረሪ እስራትን አልደነገጉም።

በዚምባቡዌ ለሳምንታት የሚዘልቁ የስራ ማቆም 
አድማዎች የሀገሪቱን የጤና ስርአት አደጋ ላይ ሲጥሉት 
ይስተዋላል። የጤና ባለሙያዎቹ በወር በአማካይ 
የሚከፈላቸው 100 ዶላር መሰረታዊ ፍላጎታቸውን 
ማሟላት እንደማይችል በማንሳት አመፁን ገፍተውበታል።

በአንድ ወቅት በህብረተሰብ ጤና አገልግሎት 
ተደራሽነት እና መሰረተ ልማት ግንባታ በአፍሪካ ስሟ 
በቀዳሚነት የሚጠቀሰው ዚምባቡዌ የጤና ባለሙያዎቿ 
ወደ ውጭ የሚሰደዱባት ሀገር መሆኗን አል ዐይን 
ዘግቧል።

ዚምባቡዌ የስራ ማቆም አድማ የሚያደርጉ 
የጤና ባለሙያዎችን በእስራት እቀጣለሁ አለች

ዜና

1. Awash Bank S.C invite sealed bids from eligible bidders of 
Contractors Category GC/BC 1 and renewed for 2015 E.C for 
Construction works of Awash International Bank, AMBO Regional 
Office and Branch building B+G+7, which is located in AMBO 
Town.

2. Bidding will be conducted in accordance with the open tendering 
procedures contained in the Directives of the Bank and other 
Relevant Laws of the country,and is open to all eligible bidders.

3. A complete set of bidding documents in English shall be obtained 
from Procurement Division of Awash Bank S.C located at around 
Addis Ababa University school of commerce, near to Mezid 
Plaza, new under construction Building 3rd floor upon producing 
receipt of non-refundable fee of Birr 500.00 (Five Hundred Birr) 
by depositing in Account Number 01540000544500, at Any of the   
branches AWASH BANK, during office hours (Monday to Friday 
8:00AM  12:00PM; 1:00PM-4:30PM and Saturday 8:00AM-
12:00PM) starting from January 12,2022 upon Presentation of 
copy of renewed Trade license,   Certificate of registration, Tax 
Clearance certification, VAT Registration Certificate and TIN 
Registration Certificate.

4. Bid must be accompanied by a bid bond amount of birr 500,000.00 

(Five Hundred Thousand) in the form of Cashier’s payment order 
CPO or unconditional and irrevocable Bank Guarantee letter 
from local reputable Banks and must be addressed to “AWASH 
INTERNATIONAL BANK S.C” in separate envelope. Failure to 
fulfill acceptable bid security will be cause for disqualification.

5. Bid document must be deposited in the bid box prepared for this 
purpose on or before February 9,2023 at 10:00 AM in the above 
mentioned address.

6. Bid opening shall be held at the office of director, procurement and 
supplies management directorate, located at around Addis Ababa 
University school of e-commerce, near to Mezid Plaza, new under 
construction Building 3rd floor in the presence of bidders and/or 
their representatives, who wish to attend on February 9,2023 at 
10:30 AM.

7. Bid validity shall be 120 days after technical bid opening
8. Interested eligible bidders may obtain further information from the 

office of Procurement Division Tel. 0115-57-11-07/00-84
9. Failure to comply any of the above conditions shall result in 

automatic rejection.
10. The Bank reserves the right to accept or reject the bid either 

partially or fully.

Awash Bank

AWASH INTERNATIONAL BANK
National Competitive Bidding (NCB)

Procurement Reference Number AB-038/2022/23

ወጥቶ እና ሥራውን የሚያስተባብሩ የተለያዩ ንዑሳን 
ኮሚቴዎችን ተዋቅረው ወደ ሥራ እንደገቡ አብራርተዋል። 

በዚህም መሠረት ሙስናን በተመለከተ የተለያዩ 
የጥቆማ መስጫ አማራጮች ለሕዝብ ይፋ መደረጋቸውንና 
በክልሎችም ተመሳሳይ አደረጃጀቶች እየተቋቋሙ ወደ 
እንቅስቃሴ እየገቡ መሆኑን ተናግረዋል። 

በስልክ፣ በበይነመረብና በኢሜል 598 ጥቆማዎችን 
ከሕዝብ መቀበሉን በመግለፅም፤ በተጨማሪም ከተቋማት 
161 ጥቆማዎች እንደተቀበሉ ገልፀዋል።  ከነዚህም ውስጥ 
ማጣሪያ ተደርጎባቸው 110 የሚሆኑ ጥቆማዎች ወደ 
ምርመራ መግባታቸውንና ክስ የቀረበባቸው መዝገቦች 
ብዛት 65 መድረሱን አብራርተዋል።  የተከሳሾች ብዛት 
በግለሰብ ደረጃ 318 መድረሱንም አክለው ተናግረዋል።  

በሌላ በኩል በኦዲት ምርመራቸው ያልተጠናቀቁትን 
ሳይጨምር እስካሁን በሙስና አማካኝነት በደረሰ ጉዳት 
1 ነጥብ 8 ቢሊዮን ብር መሆኑን ሊረጋገጥ እንደቻለ 
የተናገሩት ዶክተር ጌዲዮን፤ በተጠርጣሪዎች እና 
በተከሳሾች ሥር ያለ የታገደ ሀብት 191 ሚሊዮን ብር 
እንደሆነና 38 ቤቶች፣ አንድ ሕንፃ እና 81 ሺህ ካሬ ሜትር 
መሬት መታገዱን አንስተዋል። 

በተለይ አዲስ አበባ ከተማ ላይ አንዱ የትኩረት 
አቅጣጫ የመሬት ካሳ ክፍያ እና የመንግሥት ቤቶች ላይ 
መሆኑን በማንሳትም በቦሌ፣ ለሚኩራ እና ንፋስ ስልክ 
ክፍለ ከተሞች በርካታ የሙስና ወንጀል ጥቆማዎች 
መቀበላቸውን አብራርተዋል።  በተጠቀሱት አካባቢዎች 
ከ100 በላይ ተከሳሾች የያዙ ከ10 በላይ መዝገቦች 
ምርመራቸው ተጠናቆ ክስ ቀርቦባቸዋልም ብለዋል። 

የከተማ ሰዎችን የአርሶ አደር ልጆች በማስመሰል 
በለሚኩራ ክፍለ ከተማ ብቻ በ23 ካርታ 7 ሺህ 754 ካሬ 
ሜትር መሬት መወሰዱንና በዚህ የሙስና ወንጀል ላይ 

ብሔራዊ የፀረ ሙስና አስተባባሪ...
ከ1ኛው ገፅ የዞረ ተሳትፎ ባላቸው 43 ሰዎች ላይ ክስ መመስረቱን ገልፀው፤ 

ሌሎች ከ50 በላይ የሚሆኑ መዝገቦች ደግሞ በተለያዩ 
ክፍለ ከተሞች ምርመራቸው እየተካሄደ እንደሆነ 
አብራርተዋል። 

ሌላው የትኩረት አቅጣጫ የነበረው የፍትሕና 
የፀጥታ ዘርፍ ውስጥ ባሉ አካላት ላይ መሆኑን የጠቆሙት 
ዶክተር ጌዲዮን፤ ኃላፊዎችም ሆኑ ባለሙያዎች ሥልጣንና 
ኃላፊነታቸውን አላግባብ በመጠቀም የግል ጥቅምና ሀብት 
ለማግኘት ተንቀሳቅሰዋል የሚል መሆኑን ጠቅሰዋል።  
ከዚህ ጋር በተያያዘ ሥልጣናቸውን ያላግባብ በመገልገል 
አካውንት በማዘጋት ጉቦ ተቀብለዋል ተብለው የተጠረጠሩ 
የፋይናንስ እና ኢንተለጀንስ ማዕከል ኃላፊዎች ላይ ክስ 
መቅረቡን ተናግረዋል። 

ዓቃቢ ሕጎች፣ ጠበቆችና ተባባሪ ሆነው የተገኙ 
ክስ እንደቀረበባቸው በመግለፅም፤ ፖሊስን ጨምሮ 
በሥልጣን አላግባብ ተጠቅመዋል ተብለው የተጠረጠሩ 
11 የፀጥታ አካላት ላይ በሦስት መዝገብ ክስ ቀርቧልም ነው 
ያሉት። 

በተቋም ሥም 29 ሺህ 200 ኩንታል ሲሚንቶ 
ከሲሚንቶ ፋብሪካዎች የወሰዱ የደህንነት ተቋም 
ሠራተኞችና መካከለኛ አመራሮች ላይም እርምጃ 
እንደተወሰደ አያይዘው ጠቅሰዋል።  

ከግል ተበዳዮች በማስፈራራት እና በጉልበት የከበረ 
ማዕድን እንደወሰዱ የተጠረጠሩ የፌዴራል ፖሊስ አባላት 
እና ተባባሪዎቻቸው ላይ ክስ እንደተመሠረተ አንስተው 
በሌላ በኩል ስድስት ባንኮች ላይ 69 ነጥብ 8 ሚሊዮን ብር 
አካባቢ አጭበርብረው በወሰዱ ተከሳሾች ላይ በአሥር 
መዝገቦች ክስ መቅረቡን ነው የተናገሩት።  የባንክን ፈቃድ 
በሕገወጥ መንገድ በመጠቀም በመንግሥት ላይ ከአንድ 
ነጥብ 7 ሚሊዮን ዶላር  በላይ ጉዳት ያደረሱ ኃላፊዎችም 
ተጠያቂ እንዲሆኑ ተደርጓል ብለዋል። 

ለኢትዮጵያ ፕሬስ ድርጅት በላከው መረጃ 
እንዳስታወቀው፤ ሐሰተኛ መታወቂያ በማዘጋጀት 
የደኅንነትና የሌሎች መንግሥታዊ ተቋማት አባል ነን 
ሲሉ የተገኙ ግለሰቦችን በተመለከተ በተለያዩ መንገዶች 
ክትትል ሲደረግ  ቆይቷል፡፡ 

ከቅርብ ጊዜ ወዲህም በዚህ የማጭበርበሪያ ስልት 
የሚጠቀሙ አካላት ቁጥር እየጨመረ መምጣቱን 
ተከትሎ እርምጃ መውሰድ ተጀምሯል፡፡ 

ሰሞኑን በተደረጉ ጥብቅ ክትትሎችም ፈለቀ ዴቢሳ 
ደማ የተባለ ግለሰብ በአዲስ አበባ ከተማ አስተዳደር 
ኮልፌ ቀራንዮ ክፍለ ከተማ ወረዳ 02፤  አስፋው አዳማ 
ሙታ ደግሞ በአዲስ አበባ ከተማ አስተዳደር በንፋስ 
ስልክ ላፍቶ ክፍለ ከተማ ወረዳ 01 እንዲሁም ሳምሶን 
ገነነ መንገሻ በአዲስ አበባ ከተማ አስተዳደር በቦሌ ክፍለ 
ከተማ ወረዳ 5 ሐሰተኛ የብሔራዊ መረጃና ደኅንነት 
አገልግሎት መታወቂያ ይዘው ሲንቀሳቀሱ በቁጥጥር ስር 
ውለዋል።

በተጨማሪም ተስፋ ሀተው ገምቴሳ የተባለ ግለሰብ 
በኦሮሚያ ክልል ሸገር ከተማ አስተዳደር ሰበታ ክፍለ 
ከተማ እንዲሁም ዮሰን በቀለ ትክሳ በኦሮሚያ ክልል ሸገር 
ከተማ አስተዳደር ቡራዩ ክፍለ ከተማ ሐሰተኛ የብሔራዊ 
መረጃና ደኅንነት አገልግሎትን መታወቂያ ይዘው 
ሲንቀሳቀሱ በቁጥጥር ስር መዋላቸው በመግለጫው 
ተመላክቷል። 

የሌሎች መንግሥታዊ ተቋማትንም ሐሰተኛ 
መታወቂያ በመጠቀም ለሕገወጥ ድርጊት የሚያውሉ 
ግለሰቦች በጸጥታ አካላት የተቀናጀ ሥምሪት መያዛቸውን 
አገልግሎቱ አስታውቋል።  

የብሔራዊ መረጃና ደኅንነት አገልግሎትንና የሌሎችን 

በሐሰተኛ መታወቂያ የብሔራዊ መረጃና...

ከ1ኛው ገፅ የዞረ

ተቋማት መታወቂያ አስመስለው በማሠራት የሚጠቀሙ 
ግለሰቦች መንግሥት የጀመረውን የጸረ-ሙስና ትግል 
ተከትሎ የሚወስዳቸውን እርምጃዎች ጭምር ለማደናቀፍ 
ያለሙ መሆናቸውን መረጃው ጠቁሟል፡፡

ኅብረተሰቡ የመንግሥታዊ ተቋማት አባል ነን በማለት 
በሐሰተኛ መታወቂያ የማጭበርበር ድርጊት ለመፈጸም 
ከሚሞክሩ ግለሰቦች ጋር በተያያዘ አጠራጣሪ ሁኔታዎች 
ሲያጋጥምዎት በ910 ነፃ የስልክ  መስመርና Info@niss.
gov.et በሚለው የኢሜይል አድራሻ ለብሔራዊ መረጃና 
ደኅንነት አገልግሎት ማሳወቅ እንደሚቻል አገልግሎቱ 
አስታውቋል።

በተጨማሪ በ816 እና 987 ነፃ የስልክ መስመሮች 
ለኢትዮጵያ ፌዴራል ፖሊስ ጥቆማ በመስጠት ኅብረተሰቡ 
ወንጀለኞችን የማጋለጥ ተግባሩን እንዲያጠናክር 
አገልግሎቱ ጥሪ አቅርቧል። 



30                                                  ጨረታና ጥሪ     ማስታወቂያ   አዲስ ዘመን  ዓርብ ጥር 5  ቀን 2015 ዓ.ም 

የንግድ ምልክት እደሳት ማስታወቂያ
የንግድ ምልክት ባለቤት ስም፡ ሮያለ ፎም ስፕሪንግ ፍራሽና የፕላስቲክ ውጤቶች ማምረቻ 
አድራሻ፡ ወረዳ አለምገና የቤት ቁጥር አዲስ ሰበታ ኦሮሚያ ኢትዮጵያ 
2. የማመልከቻ ቁጥር LTM/3005/2015
3. የጥበቃ ጊዜው፡ ከ14/11/2014 እስከ 14/11/2021
4. የንግድ ምልክት፡

5. የባለቤቱ የንግድ ምልክቱን የሚጠቀምበት በ13/06/2007 ዓ.ም በ LXXIV-NO. 366  

በወጣው ማስታወቂያ ላይ ለተዘረዘሩት እቃዎችና አገልግሎቶች ነው፡፡

6. ይህ የንግድ ምልክት የታደሰ በመሆኑመ ማንኛውም ሰው ካለባለቤቱ ፍቃድ ውጭ በዚህ 

የንግድ ምልክት ከተጠቀመ በኢትዮጵያ ህግ ይጠየቃል፡1

የኢትዮጵያ አእምራዊ ንብረት ባለስልጣን

የጨረታ ማስታወቂያ
በአፋር ብሔራዊ ክልላዊ መንግሥት ባህልና ቱሪዝም ቢሮ የዘመናዊ ሙዚቃ ባንድ 
እና የቢሮ የቋሚ እቃ ግዥ በጨረታ አወዳድሮ መግዛት ይፈልጋል፡፡ በዚህ መሠረት 
ከዚህ በታች የተዘረዘረውን መስፈርቶች የሚያማሏ ተጫራቾች መሆን መቻል 
ይገባዋል፡፡
1.	 በዘርፉ ህጋዊ ፍቃድ የታደሰ የንግድ ፈቃድ ያላቸውና የዘመኑን ግብር የከፈሉ 

ለመሆናቸው ማስረጃ ማቅረብ የሚችሉ
2.	 በእቃ አቅራቢነት ዝርዝር በተጨማሪ እሴት ታክስ ከፋይነት የተመዘገቡ እንዲሁም 

በ2015 ዓ.ም በጨረታው  መሳተፍ የሚችሉ ለመሆናቸው ከሚመለከተው ግብር 
ሰብሳቢ አካል የተሰጣቸው ማስረጃ ማቅረብ የሚችሉ፡፡

3.	 ለጨረታ ማስከበሪያ በባንክ የተረጋገጠ CPO በአፋር ብሔራዊ ክልላዊ መንግሥት 
ባህልና ቱሪዝም ቢሮ የግዥና ፋይ/ንብ/አስተዳደር ዳይሬክቶሬት ስም ከጨረታው 
ሰነድ ጋር ማቅረብ አለባቸው፡፡

4.	ከጨረታ ሰነድ የማይመለስ ብር 100/አንድ መቶ ብር/ በመክፈል ማስታወቅያ 
ከወጣበት ቀን ጀመሮ ዘወትር በሥራሰዓት የግዥና  ፋይ/ንብ/አስተዳደር 
ዳይሬክቶሬት ዳይሬክተር ቢሮ በመቅረብ መግዛት ይችላሉ፡፡

5.	 የሚያቀርቡት ዋጋና የፋይናንስ እንደሁም የቴክኒክ ሰነዶች በሰም በታሸገ 
ኤንቨሎፕ ኦርጅናልና ኮፒ በማለት በታሸገ ማስታወቂያ ከወጣበት እለት ጀምሮ 
እስከ 10ኛ የሥራ ቀን ከቀኑ 11፡30 ሰዓት ድረስ ለዚህ ጨረታ ሲባለ በተዘጋጀ ሳጥን 
ውስጥ በአፋር ብሔራዊ ክልላዊ መንግሥት ባህልና ቱሪዝም ቢሮ የግዥና ፋይ/
ንብ/አስተዳደር ዳይሬክቶሬት ዳይሬክተር ማስገባት ይኖርባቸዋል፡፡

6.	የጨረተውን ሳጥን ማስታወቂያው በወጣ በ10ኛው ቀን ከቀኑ 10፡30 ሰዓት 
ይከፈታል፡፡ 11ኛው ቀን የእረፍት ቀን ከሆነ በሚቀጥለው የሠራ ቀን በተመሳሳይ 
ሰዓት ተጫራቾች በተገኙበት በመ/ቤቱ በአፋር ብሔራዊ ክልላዊ መንግሥት 
ባህልና ቱሪዝም ቢሮ   የግዥና ፋይ/ንብ አስተዳደር ዳይሬክቶሬት ዳይሬክተር 
ይከፈታል፡፡

7.	 የጨረታ ዋጋ ሲገባ ቫት መካተት ወይመ አለመካተቱ በግልጽ መቀመጥ 
ይኖርበታል፡፡

8.	መስሪያ ቤቱ  ጨረታውን በሙሉ ወይም በከፊል የመሰርዝ መብት አለው፡፡

በአፋር ብሔራዊ ክልላዊ መንግሥት ባህልና ቱሪዝም ቢሮ

የንግድ ምልክት እድሳት ማስታቂያ
1.	 የንግድ ምልክት ባለቤት ስም፡- ሮያል ፎም ስፕሪንግ ፍራሽና የፕላስቲክ ውጤቶች ማምረቻ 
አድራሻ ወረ ዳ አለምገና፣ የቤት ቁጥር አዲስ ሰበታ ኦሮሚያ/ኢትዮጵያ 
2.	 የማመልከቻ ቁጥር፡- LTM/3004/2015 
3.	 የጥበቃ ጊዜው ከ14/11/2014 እስከ 14/11/2021
4.	 የንግደ ምልክት ROYAL FOAM STAR

5.	 ባለቤቱ የንግደ ምልክቱን የሚጠቀምበት በ13/06/2007 ዓ.ም በLXXIV-NO.366 በወጣው 
ማስታቂያ ላይ ለተዘረዘሩት ዕቃዎችና አገልግሎቶች ነው፡፡

6.	 ይህ የንግድ ምልክት የታደሰ በመሆኑም ማንኛውም ሰው ካለባለቤቱ ፍቃድ ውጭ በዚህ 
የንግድ ምልክት ከተጠቀመ በኢትዮጵያ ህግ ይጠየቃል፡፡

የኢትዮጵያ  አዕምሯዊ ንብረት ባለሥልጣን

ለ2015/16 የምርት ዘመን የሚውል የአፈር ማዳበሪያ ለማጓጓዝ 
የወጣ ግልጽ የጨረታ ማስታወቂያ 

በኦሮሚያ ክልላዊ መንግሥት በምሥራቅ ወለጋ ዞን የሚገኘው ገበ ዲዴ ሳ/ኃላፊነቱ 
የተወሰነ የገበሬዎች ህብረት ሥራ ዩኒዬን ለ2015/16 ምርት ዘመን የሚውል የአፈር 
ማዳበሪያ ህጋዊ የደረቅ ጭነት አጓጓዦችን በግልጽ ጨረታ አወዳድሮ ለመጓጓዝ 
ይፈልጋል፡፡
በዚሁ መሠረት የሚጓጓዘውን የአፈር ማዳበሪያ መጠን እና ዓይነት 
1.	  ኤንፒኤስ = 29,674.5 ኩንታል
2.	 ኤንፒኤስቢ = 105,155.00 
3.	 ኤንፒኤስ ዝንክ ቦሮን = 58,750.50 ኩንታል
4.	 ዩሩያ = 172,991 ኩንታል
ጠቅላላ ድምር = 307820.5
ሲሆን የአፈር ማዳበሪያ የሚጓጓዝበት ቦታ ከተለያዩ የዩኒዬኑ መጋዘኖች እስከ 
መሠረታዊ ማኅበራት መጋዘን ድረስ ስለሆነ በጨረታው ለመሳተፍ የምትፈልጉ ህጋዊ 
የደረቅ ጨነት ማመላለሻ ባለንብረቶች ወይም ማኅበራት ስለ ጨረታው ሰነድ ዝርዝር 
ከዚህ ጋር በአባሪነት አያይዘን ስላቀረብን ፍላጎት ያላቸው ተጫራቾት የማይመለስ 
200 /ሁለት መቶ ብር/ በባንክ ሃሳብ ቁጥር 1000001278804 በኦሮሚያ ህ/ሥ/ባንክ 
ወይም 1000017314924 የኢትዮጵያ ንግድ ባንክ በኩል አስገብታችሁ የጨረታ ሰነዱን 
ገዝታችሁ እንድትወዳደሩ እንጋብዛልን፡፡ በዚሁ መሠረት የጨረታ ምዝገባ ጊዜ በአዲስ 
ዘመን ጋዜጣ ከወጣበት ቀን ጀምሮ  ለ10 /አስር/ ተከታታይ የሥራ ቀናት ይሆናል፡፡
የምዝገባ ቦታ፡- በነቀምት ከተማ ጊቤ ድዴሳ ዩኒየን ጽ/ቤት ይሆናል፡፡
ተወዳዳሪዎች ተጨማሪ መረጃ የምትፈልጉ ከሆኑ በሚከተለው አድራሻ ማግኘት 
ይቻላል፡፡ ጊበ ዲደሣ ኃላፊነቱ የተወሰነ የገበሬዎች ህብረት ሥራ ዩኒየን ስልክ ቁጥር፡
- 0576615307/0917818349 ወይም በምሥራቅ ወለጋ ዞን ህብረት ሥራ ማስፋፈያ
 ኤጀንሲ ስልክ ቁጥር፡- 0576616608/0917818401
ነቀምቴ

ገበ ዲዴ ሳ/ኃላፊነቱ የተወሰነ የገበሬዎች 
ህብረት ሥራ ዩኒዬን

ኦሮሚያ ክልል

ባለመብት ወ/ሮ አድያ  መሐመድ እና የፍርድ ባለዕዳ አቶ አስቻለው ደመወዜ  መካከል የአፈፃፀም 
ክስ በተመለከተ የፍርድ ባለዕዳ በተሰጠው ውሳኔ መሠረት ስለመፈፀም አለመፈፀማቸው 
በቀጠይ ቀጠሮ ቀርበው እንዲያስረዱ በእናንተ በኩል ጥሪ እንዲደረግላቸው የኢሉ አባቦር ዞን 
ከፈተኛ ፍ/ቤት አዟል፡፡ ስለሆነም በእናንተ በኩል የመጥሪያ ማስታቂያውን ለፍርድ ባለዕዳው  
እንዲወጣ አድርጋችሁ በማተም ውጤቱን በፍርድ ባለመብት በኩል ለ16/05/2015 ዓ.ም 10፡00 
እንድታቀርቡ የኢሉ አባቦር ዞን ከፍተኛ ፍ/ቤት አዟል፡፡

የኢሉአባቦር ዞን ከፍተኛ ፍ/ቤት የፍትሐብሔ ችሎት ቡድን

ማረሚያ
ማክሰኞ ታኅሣሥ 25/2015 ዓ.ም በወጣው አዲስ ዘመን ጋዜጣ  ገጽ 18 በአዲስ አበባ ቂርቆስ ክ/
ከተማ ወረዳ 10 ግሪን ኢትሪሰርች እና ቴክኖሎጂ ኃላ/የተ/የግል/ማ በወጣው የደረሰኝ መጥፋት 
ማስታወቂያ ከታተመው የተርን ኦቨር ታክስ/ቲኦቲ/ የእጅ በእጅ ሽያጭ ደረሰኝ ያልተሰራበት 
ከቁጥር 101 እስከ 150 እና ያልተሰራበት ከቁጥር 51 እስከ 1000 የሚለው በስህተት ስለሆነ 
ያልተሰራበት ከቁጥር 101 እስከ 150 እና ያልተሰራበት ከቁጥር 51 እስከ 100 ተብሎ ተስተካክሎ 
ይነበብ፡፡

ማረሚያ
ቅዳሜ ታኅሣሥ 15 ቀን 2015ዓ.ም በወጣው አዲስ ዘመን ጋዜጣ ገጽ 40 በአቶ አብሩ ነሜ 

ነገዎ  ስም በወጣው ሰሌዳ መጥፋት ማስታወቂያ የሰሌዳ ቁጥር ኦሮ-03-72974 ተብሎ 

የወጣ በስህተት ስለሆነ የሌዳ ቁጥር ኦሮ-03-72947 ተብሎ  ተስተካክሎ ይነበብ፡፡

በከሳሽ አቶ በየነ ሸንቁጤ በለጠ እና በተከሳሽ ወ/ሮ ወይንሸት ፀጋዬ ታፈሰ መካከል ስላለው 
የባልና ሚስት ፍቺ እና ንብረት ክፍፍል ክስ ጉዳይ አስመልክቶ አቤቱታ የቀረበባቸው መሆኑን 
አውቀው መልስም ሆነ  መቃወሚያቸውን በበቂ ኮፒ አዘጋጅተው ለጥር 26 ቀን 2015 ዓ.ም 
በ2፡30 ሰዓት እንዲያቀርቡ የአሶሳ ከተማ ወረዳ ፍ/ቤት አዟል፡፡ 

በቤኒሻንጉል ጉሙዝ ክልል መንግሥት የአሶሳ ከተማ ወረዳ ፍ/ቤት

በቤኒሻንጉል ጉሙዝ ክልል መንግሥት

